
ОСИЁ ХОТИН-ҚИЗЛАРИ 
ФОРУМИ

“ШАШМАҚОМ”ДАН...
“КЎК ЖИГУЛИ”ГАЧА

...Қўшиқчи дегани ёмғирдан сўнг  
(фақат ёмғирдан сўнг бўлса гўргайди) 
пайдо бўладиган қўзиқориндек 
урчиган замонамизда мусиқаси тоғдан, 
матни боғдан келадиган қўшиқлар 
қулоқларимизни батанг қилмоқда.

ЎЗБЕКИСТОН – РОССИЯ:
ТИНЧЛИК ВА ФАРОВОНЛИК ТИНЧЛИК ВА ФАРОВОНЛИК 

ЙЎЛИДАГИ ҲАМКОРЛИКЙЎЛИДАГИ ҲАМКОРЛИК

1 июнь – Халқаро болаларни ҳимоя қилиш 
куни муносабати билан Миллий кино  
санъати саройи (собиқ “Панорама”)да  
болажонлар учун энг қизиқарли фильмлар 
намойиши бўлади

БОЛАЛАР УЧУН
БЕПУЛ СОВҒА!

Сўнгги етти йилда хотин-қизларнинг 
давлат бошқарувидаги улуши 27 фоиздан 
35 фоизга кўтарилган бўлса, ишбилармон 
аёллар сафи икки баробар кенгайиб, 
бизнесини йўлга қўйган аёллар сони  
205 мингдан ошди. 

САРАЛАНГАНЛАР,  
ОМАД СИЗГА ЁР 

БЎЛСИН!
Аввал хабар берганимиздек, O‘zLiDeP 

томонидан ҳар йили анъанавий тарзда ўтказиб 
келинаётган “Ишбилармон аёл”  

кўрик-танловининг маҳаллалардаги босқичлари 
қизғин давом этмоқда.

Европада хавфсизлик ва ҳамкорлик ташкилоти (ЕХҲТ)
нинг Демократик институтлар ва инсон ҳуқуқлари бўйи-
ча бюроси (ДИИҲБ) Эҳтиёжларни баҳолаш миссияси экс-
пертлари мамлакатимизда бўлиб турибди.  

Жорий йилнинг 29 май куни ЕХҲТ ДИИҲБ Сайлов-
лар бўйича департаменти катта маслаҳатчиси Кеа-
ра Кастальдо ва сайловлар бўйича маслаҳатчи Каха 
Инаишвили O‘zLiDeP Сиёсий Кенгаши Ижроия қўми-
таси раиси Актам Хаитов ва партия вакиллари билан 
учрашди. 

Мулоқотда партия раҳбари  меҳмонларга мамлака-
тимизда  турли соҳаларда амалга оширилаётган изчил 
ислоҳотларнинг айрим қирралари хусусида сўзлаб бер-
ди. Хусусан, ўтган йили янгиланган Ўзбекистон Респуб-
ликаси Конституциясининг халқимиз томонидан қабул 
қилиниш жараёнлари ҳамда Ўзбекистон Республика-
си Президенти сайловида партиянинг иштироки ҳақида 
атрофлича маълумотлар берди. 

Суҳбат жараёнида ушбу нуфузли ташкилот вакилла-
ри, шунингдек, давлатимиз раҳбари ташаббуси билан 
қабул қилинган, мамлакатимиз тараққиёти, халқимиз 
фаровонлиги учун алоҳида аҳамиятга эга бўлган асосий 

дастурий ҳужжат “Ўзбекистон – 2030” стратегиясига ҳам  
эътибор  қаратди. 

Учрашувда ДИИҲБ миссиясининг сайловларни куза-
тиш натижалари бўйича тавсияларини миллий сайлов қо-
нунчилиги ва амалиётига ҳамда сайлов базаси қонунчи-
лигини такомиллаштириш мақсадида олиб борилаётган 
жараёнларда ҳисобга олиш ва жорий қилиш масалалари 
муҳокама қилинди. 2023  йил декабрь ойида қабул қилин-
ган “Ўзбекистон Республикасининг айрим қонун ҳужжат-
ларига сайлов ва референдум ўтказиш тартибини янада 
такомиллаштиришга қаратилган ўзгартириш ва қўшим-
чалар киритиш  тўғрисида”ги  Ўзбекистон  Республикаси 
Конституциявий қонунининг миллий сайлов қонунчили-
ги ва сайлов тизимини умумқабул қилинган  халқаро сай-
лов стандартларига мувофиқ янада такомиллаштиришда-
ги аҳамияти таъкидланди. 

ЕХҲТ ДИИҲБ Эҳтиёжларни баҳолаш миссияси эксперт-
лари ўзларини қизиқтирган саволларга атрофлича жавоб 
олдилар.  

Учрашув дўстона ва конструктив руҳда бўлиб ўтди. 

O‘zLiDeP матбуот хизмати

ЕХҲТ ДИИҲБ ЭКСПЕРТЛАРИ БИЛАН
УЧРАШУВ БЎЛИБ ЎТДИ

ЎЗАРО ИШОНЧ ВА 
ҲАМЖИҲАТЛИК

  / / / МУЛОҚОТ

  / / / МУНОСАБАТ

ОСИЁ ХОТИН-ҚИЗЛАРИ 
ФОРУМИ: 

ЖАРАЁН

Ўзбекистон учун Россия 
қанчалик муҳим стратегик 
аҳамиятга эга давлат саналса, 
Россия учун ҳам Ўзбекистон 
шунчалик ҳар томонлама  жиддий  
ва муҳим ҳамкор ҳисобланади. Бу 
ҳеч қачон рад этиб бўлмайдиган 
ҳақиқат эканлигини изоҳлаш учун 
ўртадаги узоқ йиллик ўзаро борди-
келдилар тарихини эслаш кифоя. 
Аввало, икки мустақил мамлакат 
бир-бири учун асосий иқтисодий 
шериклар бўлса, бошқа томондан 
Ўзбекистон ва Россияни қатор  
тарихий, ижтимоий, гуманитар, 
маданий ва бошқа алоқалар 
бирлаштириб тургани шубҳасиз.

Мамлакатимизда  
хотин-қизларнинг ҳуқуқ 
ва эркинликларини ҳимоя 
қилиш, уларни таълим 
олиши учун зарур шароитлар 
яратиш, гендер тенгликни 
таъминлаш, давлат ва жамият 
бошқарувидаги ролини ошириш 
устувор йўналишлардандир. 
Айниқса, оналик ва болаликни 
муҳофаза қилиш масалалари 
янги таҳрирдаги Конституция, 
“Тараққиёт стратегияси – 2030” ва 
Ўзбекистон Республикасида гендер 
тенгликка эришиш стратегияси 
каби концептуал ҳужжатларда 
ўзининг тўлиқ ифодасини топди. 

Фаол ишбилармонлар ғолибФаол ишбилармонлар ғолиб

Илмсиз нажот йўқИлмсиз нажот йўқ

Мавлуда ХЎЖАЕВА, 
Олий Мажлис Қонунчилик палатаси 

Меҳнат ва ижтимоий масалалар қўмитаси раиси, 
O‘zLiDeP Сиёсий Кенгаши Ижроия қўмитаси раиси 

ўринбосари 

Айниқса, хотин-қизлар тадбиркорлиги-
ни ривожлантириш борасидаги масалаларга 
алоҳида эътибор қаратди. 

Халқ вакили партиянинг  “Аёллар қано-

ти” фаолларидан иборат ишчи гуруҳи аъзо-
лари билан биргаликда шу куни  “Ишбилар-
мон аёл-2024” кўрик-танловининг маҳалла 
босқичида ҳакамлик қилишди ва ғолиблар-
ни аниқлашди.  Пиридастгир маҳалласидан 

Шаҳноза Яҳёева, Боғидаштдан Гўзал Аб-
босова, Мухтор Ашрафий маҳаласидан  эса 
Латофат Ахатованинг фаолияти юқори баҳо-
ланди. Улар эндиликда беллашувнинг шаҳар 
босқичида иштирок этишади. 

O‘zLiDeP Бухоро шаҳар кенгаши  
матбуот хизмати

Шу кунларда парламент қуйи 
палатаси вакиллари ҳудудларда 
бўлиб, сайловчилари билан 
учрашувлар ўтказишмоқда. 
Уларнинг муаммо ва камчиликлари, 
таклифларини ўрганишмоқда.  

Олий Мажлис Қонунчилик палата-
си депутати, O‘zLiDeP фракцияси аъзоси 
Дилбар Усмонованинг қибрайлик ёшлар 
билан мулоқоти доимгидек очиқ ва сами-

мий руҳда ўтди. Ноиб юртимизда ёшлар ка-
молоти йўлидаги ислоҳотлар, таълимдаги 
янгилик лар ҳақида фикр юритди. 

Ҳар жиҳатдан баркамол, мустақил 
фикр лайдиган, Ватанга содиқ, қатъий ҳаётий 
қарашларга эга йигит-қизларни тарбиялаш, 
уларнинг интеллектуал, маънавий салоҳия-
ти, ижтимоий фаоллигини ошириш O‘zLiDeP-
нинг муҳим вазифалари эканини қайд этди. 
Шунингдек, партия ўз дастурий мақсадла-
рида ёш авлоднинг ижодий ва интеллектуал 
салоҳиятини қўллаб-қувватлаш,  замонавий 

рақамли технологияларини ҳаётга жорий 
этишда бирламчи кўникмаларни шаклланти-
риш масаласини илгари сураётганини бил-
дирди. 

Ёшларнинг саволларига атрофлича жа-
воблар берган халқ вакили уларга замонавий 
касб сирларини мукаммал ўрганишни тавсия 
қилди. 

Зуҳро МИРЗОҲАМДАМОВА, 
O’zLiDeP Тошкент вилоят кенгаши  

бўлим мудири  

Олий Мажлис Қонунчилик палатаси депутати,  O‘zLiDeP фракцияси аъзоси 
Мадина Баратова Бухоро шаҳридаги Боғидашт, Пиридастгир ва Мухтор 
Ашрафий маҳаллалари аҳли билан мулоқотда бўлиб, уларни ўйлантириб 
келаётган муаммоларни ўрганди. 

Сир эмас, кейинги йилларда икки дав-
лат раҳбарининг сиёсий иродаси ва узоқни 
кўзлаб оқилона ташаббусларга бош бўлаёт-
гани туфайли кўп қиррали ҳамкорлик муно-
сабатлари янги босқичга кўтарилди. 

Тошкент ва Москва ўртасидаги иқтисо-
дий муносабатлар икки томонлама ҳамкор-
ликни мустаҳкамлаш ва ривожлантириш 
учун асос бўлиб хизмат қилаётир. Ўзбекис-
тон Россиянинг МДҲ мамлакатлари би-
лан товар айланмасида ижобий динамика 
билан солиштирганда тахминан тўртинчи 
ўринни эгаллайди ва Россия Федерацияси 
ҳам кейинги йилларда мамлакатимизнинг 
йирик савдо ҳамкорларидан бири бўлиб 
қолмоқда.

Агар рақамларга тўхталадиган бўлсак, 
биргина 2023 йилда Ўзбекистон ва Россия 
ўртасидаги икки томонлама савдо айланма-
си 5,4 фоизгача ошиб, қарийб 10 млрд дол-
ларга етди. Ўзаро товар айирбошлаш ҳажми 
сўнгги 7 йилда 2,5 баравар ошган бўлса, яқин 
истиқболда савдо ҳажмини 30 млрд доллар-
га етказиш режалаштирилмоқда.

Ўзбекистоннинг Россия Федерацияси-
га экспорт қиладиган асосий товарлари си-
расига тўқимачилик буюмлари, пахта, озиқ-
овқат, кимё саноати маҳсулотлари киради. 
Россия мамлакатимизга металл ва улардан 
тайёрланган буюмлар, нефть ва нефть маҳ-
сулотлари, табиий газ, машина ва ускуналар, 
озиқ-овқат ва қишлоқ хўжалиги хомашёси, 
ёғоч ва целлюлоз-қоғоз маҳсулотлари, кимё 
саноати маҳсулотларини етказиб беради.

Нефть-газ соҳаси — углеводородларни 

қидириш, қазиб олиш, ташиш ва қайта ишлаш 
икки томонлама ҳамкорликнинг истиқболли 
йўналишлари ҳисобланади. Масалан, 2017 
йилда “Газпром” ва “Ўзбекнефтгаз” ком-
паниялари ўртасида стратегик ҳамкорлик 
тўғрисида келишув имзоланган. Ушбу ҳуж-
жатда Ўзбекистонда янги лойиҳаларни амал-
га оширишда томонларнинг ўзаро ҳамкорлик 
қилиши кўзда тутилган.

Таъкидлаш жоизки, икки мамла-
кат ҳудудлари ўртасида 100 га яқин сав-
до-иқтисодий шартномалар амал қилади. 
Ўзбекис тондаги вилоятлар Татаристон, Бош-
қирдистон, Москва, Санкт-Петербург, шу-
нингдек, Иваново, Самара, Челябинск ва 
бошқа вилоятлар билан фаол иқтисодий 
алоқаларни олиб бормоқда. Бу борадаги 
ҳамкорликни кенгайтириш мақсадида 2018 
йилдан буён Ҳудудлараро ҳамкорлик фору-
ми ўтказиб келинади.

Икки халқнинг тарихий алоқалари ва ма-
даний ўзаро боғлиқлиги сайёҳлик алмашину-
вининг ошишида муҳим аҳамият касб этяпти. 
Хусусан, ўтган йилда мамлакатимизга 750 
мингдан ортиқ россиялик сайёҳлар қадам 
ранжида қилган бўлса, жорий йилнинг ўтган 
тўрт ойида бу кўрсаткич 130 мингдан ошди.

Маданият ва санъат намояндалари-
нинг ўзаро борди-келдилари ҳам фаол қўл-
лаб-қувватланмоқда. Ўзбекистон ва Россия 
театрларининг ижодий сафарлари, икки 
мамлакатнинг маданият кунлари биргаликда 
ташкил этилмоқда.

Икки мамлакат ўртасидаги халқаро му-
носабатлар ҳақида сўз кетса, парламентла-
раро алоқалар ҳам изчил ривожланиб бо-
раётганини алоҳида таъкидлаш жоиз. Бу 
парламентлар вакилларининг ташрифлари 
орқали мустаҳкамланмоқда. Хусусан, Олий 
Мажлис Қонунчилик палатасида Федерал 
Мажлиснинг Давлат думаси билан ҳамкор-
лик бўйича тузилган парламентлараро гуруҳ 
икки мамлакатнинг стратегик шериклик ва 
иттифоқчилик муносабатларини мустаҳкам-
лашга хизмат қилаётир.

Ўзбекистон ва Россия БМТ, МДҲ, ШҲТ 
ва бошқа глобал ҳамда минтақавий тузил-
малар доираларида яқиндан ҳамкорлик қи-
лади, бир-бирининг ташаббусларини фаол 
қўллаб-қувватлайди. БМТ платформасида 
ўзаро ҳамкорлик Бош Ассамблея кун тар-
тибидаги асосий масалалар ва томонлар 
илгари сурган ташаббуслар бўйича пози-
цияларни ўзаро қўллаб-қувватлаш орқали 
амалга оширилади.

Давлатлар ўртасидаги барқарор икки 
томонлама муносабатларнинг асоси ўзаро 
манфаатлар ва устуворликларнинг мос ке-
лишидир. Бугунги кунда Ўзбекистон ва Рос-

сия ўртасида ҳал этиб бўлмайдиган муаммо 
деярли йўқ, минтақавий ҳамда халқаро да-
ражада кўп томонлама ҳамкорликнинг сама-
рали механизмлари ишга солинган ва улар 
ҳаётга изчил татбиқ этилмоқда.

Ўзбекистон Республикаси Президен-
ти Шавкат Мирзиёевнинг таклифига би-
ноан Россия Федерацияси Президенти 
Владимир Путиннинг 26-27 май кунлари 
мамлакатимизга амалга оширган давлат 
ташрифи ўзаро ҳамкорликнинг юксак да-
ражага кўтарилаётганини яна бир бор тас-
диқлади дейишга тўла асосларимиз бор. 

Ушбу ташриф кенг қамровли стратегик 
шериклик ва иттифоқчиликка асосланган  
Ўзбекистон — Россия муносабатларини яна-
да такомиллаштириш ва кенгайтириш маса-
лаларини кўриб чиқиш имконини берди, де-
сак, янглишмаймиз. Саммит доирасида икки 
томонлама ҳужжатлар тўплами қабул қилин-
ди ҳамда Ўзбекистон ва Россия Президент-
лари икки давлат ҳудудлари кенгашининг би-
ринчи мажлисида иштирок этди.

Айниқса ташриф давомида савдо-иқти-
содий ҳамкорликнинг ўсиб бораётган суръ-
ати мамнуният билан қайд этилди. Етакчи 
корхоналарнинг қўшма лойиҳаларини қўл-
лаб-қувватлаш мақсадида Қўшма инвести-
ция платформасини ишга тушириш юзасидан 
келишувга эришилди.

Эътиборли жиҳати, икки давлат етакчи-
си энергетика, жумладан, атом энергетика-
си, қишлоқ хўжалиги, инновациялар, мигра-
ция, хавфсизлик ва бошқа соҳаларда ўзаро 
манфаатли ҳамкорликни ривожлантириш ма-
салаларини атрофлича муҳокама қилдилар. 
Мулоқотларда таълим ва муҳандис кадр-
ларни тайёрлаш соҳаларидаги ҳамкорликка 
алоҳида эътибор қаратилди. Ўзбекистонда 
Бауман номидаги Москва техника универси-
тети ва Бутунроссия ташқи савдо академия-
си филиалларини очиш бўйича келишувларга 
эришилди. Давлат раҳбарлари томонларни 
қизиқтирган минтақавий ва халқаро аҳами-
ятга молик масалалар юзасидан ҳам фикр 
алмашди.

Бир сўз билан айтганда, юксак дара-
жадаги музокаралар парламентлар, ҳуку-
матлар, вазирлик ва идоралар, ҳудудлар, 
жамоатчилик, эксперт ва ишбилармон до-
иралар даражасида жадал алоқаларни 
давом эттириш юзасидан келишиб олиш 
имконини берди. Бу эса, ўз навбатида, мам-
лакатлар ўртасидаги шериклик ва дўстлик 
муносабатларини янада ривожлантириш-
га кучли туртки бериш билан бирга, Ўзбе-
кистон ва Россия ўртасидаги ҳудудлараро 
ҳамкорликни янги босқичга олиб чиқишга 
замин яратади.

Актам 
ХАИТОВ,

Олий Мажлис 
Қонунчилик  

палатаси Спикери 
ўринбосари,

O‘zLiDeP Сиёсий 
Кенгаши Ижроия 

қўмитаси раиси

Бош қомусимизнинг 58-моддасида дав-
лат хотин-қизлар ва эркакларга жамият ҳамда 
давлат ишларини бошқаришда, шунингдек, 
жамият ва давлат ҳаётининг бошқа соҳалари-
да тенг ҳуқуқ ва имкониятларни таъминлаши 
мустаҳкамлаб қўйилди. Гендер тенгликка эри-
шиш мақсадида бир қатор қонун ҳужжатлари, 
жумладан, “Хотин-қизлар ва эркаклар учун 
тенг ҳуқуқ ҳамда имкониятлар кафолатлари 
тўғрисида”, “Хотин-қизларни тазйиқ ва зўра-
вонликдан ҳимоя қилиш тўғрисида”ги қонун-
лар қабул қилинди. 

Ушбу саъй-ҳаракатлар натижасида хо-
тин-қизларнинг вакиллик органлари фаолия-
тидаги ўрни сезиларли даражада ошди. Айни 
вақтда Олий Мажлис Қонунчилик палатаси де-
путатларининг 32 фоиз, Сенат аъзолари ҳамда 
маҳаллий кенгашлар депутатларининг 25 фои-
зидан ортиғини хотин-қизлар ташкил этаётга-
ни бунинг яққол исботидир. Сўнгги етти йил-
да хотин-қизларнинг давлат бошқарувидаги 
улуши 27 фоиздан 35 фоизга кўтарилган бўл-
са, ишбилармон аёллар сафи икки баробарга 
кенгайиб, бизнесини йўлга қўйган аёллар сони 
205 мингдан ошди. 

Бир гуруҳ депутатлар қонунчилик ташаб-
буси ҳуқуқи асосида ишлаб чиққан қонун билан 
Сайлов кодексига киритилган ўзгартишларга 
мувофиқ, сиёсий партиялар томонидан депу-
татликка кўрсатиладиган номзодлар умумий 
сонида аёл номзодларнинг энг кам улуши 30 
фоиздан 40 фоизга оширилди. Бу каби ўзгар-
тишлар аёлларнинг жамият ҳаётидаги ўрни ва 
нуфузини янада кучайтиришга, уларнинг ҳуқуқ 
ҳамда манфаатларини кафолатлашга хизмат 
қилмоқда.

Бугунги кунда Президентимиз ташаббу-
си билан мамлакатимизда олиб борилаётган 
ислоҳотлар нафақат юртдошларимиз, балки 
халқаро ҳамжамият томонидан алоҳида эъ-
тироф этилмоқда. Хусусан, Жаҳон банки ин-
дексида Ўзбекистон гендер тенглик соҳасида 
дунё даги энг тез ривожланаётган 5 та мам-
лакат қаторида турибди. Очиқ гендер маълу-
мотлар индексида эса энг яхши 20 та давлат 
рўйхатидан жой олган. 

Жорий йилнинг 13-14 май кунлари Са-
марқанд шаҳрида “Хотин-қизларнинг иқти-
содий, ижтимоий ва сиёсий ҳуқуқ ҳамда им-
кониятларини кенгайтириш масалаларига 
минтақавий ёндашув” мавзусида ўтказилган 
Осиё хотин-қизлари форуми ҳам юртимизда 
нозик хилқат вакилларига бўлган юксак эъти-
борнинг ёрқин намунаси бўлди, десак янглиш-
маймиз. Мазкур форумда 30 дан ортиқ давлат-
дан 81 нафар нуфузли меҳмон, шу жумладан, 
Шарқий, Жануби-Шарқий, Жанубий ва Марка-
зий Осиё мамлакатлари парламентларининг 
аёл аъзолари, ҳукуматлар вакиллари, 40 дан 
зиёд хориж мамлакатлари ва ташкилотлари-
нинг Ўзбекистондаги раҳбарлари, маҳаллий 
давлат ташкилотлари ва фуқаролик жамияти 
институтлари вакиллари, тадбиркор, олима, 
сиёсатшунос ҳамда турли тармоқлардаги фа-
ол хотин-қизлар иштирок этди. 

Шунингдек, БМТ бош котиби ўринбоса-
ри, “БМТ аёллар” тузилмаси директори Сима 
Сами Бахус, Парламентлараро иттифоқ бош 
котиби Мартин Чунгонг, БМТнинг Женевадаги 
бўлими директори Татьяна Валовая ва бош-
қалар қатнашди. Форумнинг илк бор Ўзбеки-
стонда ўтказилиши эса юртимизда гендер тен-
гликни таъминлаш ҳамда хотин-қизларнинг 
ҳуқуқ ва манфаатларини ҳимоя қилишда олиб 
борилаётган кенг кўламли ислоҳотларни дунё 
ҳамжамияти эътироф этаётганидан далолат 
беради. 

Форумнинг биринчи иш кунида БМТнинг 
Хотин-қизларни камситишнинг барча шаклла-
рига барҳам бериш тўғрисидаги конвенцияси, 
Пекин декларацияси ва Ҳаракат платформа-

си қоидаларини амалга ошириш билан боғ-
лиқ халқаро, минтақавий ва миллий тажриба 
ҳамда инновацион ёндашувлар кенг муҳокама 
қилинди. Иккинчи иш куни ҳам қизғин ва фа-
оллик билан олиб борилди. Унда хотин-қизлар 
таълимини ривожлантириш, иқтисодий имко-
ниятларини кенгайтириш, ушбу йўналишда фа-
олият юритаётган ННТ, фуқаролик жамияти 
институтлари ташаббусларини қўллаб-қувват-
лаш борасида муҳим таклифлар илгари сурил-
ди. 

Таклифларнинг барчасини ҳаётга татбиқ 
этиш хотин-қизларни қўллаб-қувватлашга қа-
ратилган қонунчиликни янада такомиллашти-
риш зарурлигини кўрсатади. Бу эса ўз навба-
тида, биз депутатлар, партиямиз фаоллари 
зиммасига катта масъулият юклайди. Тадбир-
корлар ва ишбилармонлар ҳаракати – Ўзбе-
кистон Либерал-демократик партияси мам-
лакатдаги етакчи сиёсий куч сифатида ушбу 
таклифларни кундалик турмушда ўз аксини 
топишига эътибор қаратади. Хотин-қизларни 
қўллаб-қувватлаш, уларнинг жамият ҳаёти-
даги фаол иштирокини таъминлаш келгусида 
ҳам олдимизда турган энг асосий вазифалар-
дан бири бўлиб қолаверади. 

Ҳозирги кунда партиямизнинг “Аёллар 
қаноти” ташаббуси билан “Бунёдкор аёллар”, 
“Соғлом оила – мустаҳкам оила”, “Бир депу-
тат – юз аёлга кўмакчи!”, “Намунали томорқа-
чи аёл – фаровонлик бунёдкори!”, “Фаровон  
оила”, “Ишбилармон аёл” лойиҳалари дои-
расида 5 минг 568 та тадбир ташкил этилди.  
“Ўзбекистон – 2030” стратегияси ва партия 
дастури доирасида 20 га яқин лойиҳа амалга 
оширилмоқда.

Жорий йил 15 май куни  партия “Аёллар 
қаноти” вакиллари Қозоғистон Республикаси-
нинг “Аманат” партияси котиби, хотин-қизлар 
раҳбарлигини назорат қилувчи Шолпан Кари-
нова ва К. Жубанов номидаги Оқтўбе вилоят 
университети ректори Лаура Карабасова би-
лан учрашди.

Учрашув давомида Қозоғистон томо-
ни O‘zLiDePнинг асосий дастурий ғоялари, 
“Аёллар қаноти” вазифаларининг амалда ба-
жарилиши, шунингдек, келгусида партия фа-
олиятининг истиқболли йўналишлари билан 
таништирилди.

Меҳмонлар Самарқанд шаҳрида та-
риҳда биринчи бор ўтказилган Осиё хо-
тин-қизлар форуми натижаларига алоҳида 
тўхталиб ўтишди. Айниқса, Ўзбекистонда 
хотин-қизларнинг ҳуқуқ ва манфаатлари-
ни таъминлашга алоҳида эътибор қарати-
лаётгани, талаба қизлар магистратурада 
давлат грантлари ҳисобидан бепул таълим 
олаётгани мамнуният билан тилга олинди. 
Муболағасиз айтиш мумкинки, форум хо-
тин-қизларнинг ҳақ-ҳуқуқларини таъмин-
лаш билан бирга, уларнинг жамият ҳаёти-
даги ўрни ва ролини оширишга ҳам замин 
яратади. 

Қадим Самарқандда ғоят кўтаринки 
руҳда ўтган Осиё хотин-қизлар форуми до-
ирасида турли мавзуларда 8 та сессия ҳам 
бўлиб ўтди. Унда аёлларнинг иқтисодий, сиё-
сий имкониятлари, сифатли таълим олиши-
ни таъминлаш, оилавий тадбиркорлигини 
ривож лантириш, ҳуқуқ ва манфаатларини 
ҳимоя қилиш, шунингдек, аёллар ва болалар-
га нисбатан зўравонликнинг барча шаклла-
рини бартараф этиш каби муҳим масалалар 
ҳам атрофлича муҳокама қилинди. Бундан 
ташқари, уларнинг илмий-инновацион фао-
лиятдаги фаоллигини ҳам оширишга алоҳида 
эътибор қаратилди. 

Дарвоқе, қитъамизда ўзига хос нуфуз-
га эга бўлган ушбу форумнинг айнан бизнинг 
мамлакатимизда ўтказилгани барчамизга кат-
та масъулият юклайди.

ТЕНГЛИК, ТАРАҚҚИЁТ ВА 
ФАРОВОНЛИК САРИ МУҲИМ ҚАДАМ

ТИНЧЛИК ВА ФАРОВОНЛИК ТИНЧЛИК ВА ФАРОВОНЛИК 
ЙЎЛИДАГИ ҲАМКОРЛИКЙЎЛИДАГИ ҲАМКОРЛИК

ЎЗБЕКИСТОН – РОССИЯ:

“XXI ASR” ШАРҲИ

ЎЗБЕКИСТОН РЕСПУБЛИКАСИ 
ПРЕЗИДЕНТИ ШАВКАТ 
МИРЗИЁЕВНИНГ ТАКЛИФИГА 
БИНОАН РОССИЯ ФЕДЕРАЦИЯСИ 
ПРЕЗИДЕНТИ ВЛАДИМИР 
ПУТИН 26-28 МАЙ КУНЛАРИ 
ДАВЛАТ ТАШРИФИ БИЛАН 
МАМЛАКАТИМИЗДА БЎЛДИ.

Бу воқеанинг энг муҳим сиёсий аҳамияти нимадан 
иборат, деган саволга барча таҳлилчи ва экспертлар деяр-
ли бир хил жавоб бераётгани эътиборга молик: “Путин 
қайта сайланиб, президентлик лавозимига расман кириш-
ганидан кейин амалга оширган дастлабки сафар манзил-
ларидан бири Ўзбекистон эканининг ўзи кўп нарсани анг-
латади”.

Ўзбек халқи азалдан сайру томошада, бир пиёла чой 
устидаги гурунгларда кўнглидагини очиқ айтган ва ҳозир 
ҳам шундай. Кеча ана шундай давралардаги суҳбатлар 
мавзуси беихтиёр шу ташрифга боғланганига гувоҳ бўл-
дим. Отахонларнинг ғийбату лофдан холи мулоҳазаларини 
бироз тингладим:

– Дунёда учта катта давлат бўлса, бири Россия.
– Агар иккита деб ҳисобланадиган бўлса ҳам бири шу.
– Шундай мамлакат раҳбари бизнинг юртимизга ке-

либдими, демак, ҳамкасбига ишонади, қаттиқ ҳурмат қи-
лади.

– Тўғри айтасизлар, жаҳондаги 200 дан ошиқ давлат 
орасидан, аввало, Ўзбекистонни танлабдими – элимизнинг 
салоҳиятини, тинимсиз ҳаракатини қадрлаганидан, тинч 
яшашга, қўшнилар билан дўст бўлиш интилишига эҳтиром 
кўрсатганидан дарак бу!

– Улар ҳам анойи эмасдир, Шавкат Мирзиёев етакчи-
лигида сўнгги етти йилда қанчалик улкан ўзгаришлар қи-
линганини бутун дунё кўриб турибди-ку ахир, ошдан олса-
ларинг-чи!

– Шу сиёсат деганларингни чойхона тилида очиғини 
айтмасам бўлмайди шекилли: кучли кучлини тан олади, 
тенг тенги билан борди-келди қилади – тамом-вассалом...

Тошкент халқаро аэропортида Россия Президентини 
давлатимиз раҳбари шахсан кутиб олгани отахонлар жай-
даричасига таъкидлаган самимиятнинг амалдаги ифодаси 
эмасми?

Владимир Путин самолётдан тушиб тўғри “Янги Ўзбе-
кистон” боғига бориб, Мустақиллик монументига гулчам-
бар қўйгани ва таъзим бажо келтиргани нуронийлар наз-
дидаги қадр ва эҳтиромнинг рамзидир балки?

Олий даражадаги музокаралар давомида Президент-
лар Ўзбекистон билан Россия ўртасидаги кенг қамровли 
стратегик шериклик ва иттифоқчилик муносабатларини 
янада ривожлантириш ва чуқурлаштириш масалаларини 
кўриб чиқққани пиру бадавлатларимиз таъбиридаги кучли 
кучлини тан олишининг ҳаётий тасдиғи эмасми?

Юксак мартабали меҳмонга Россия ҳукумати аъзола-
рининг аксарияти, ўттизга яқин губернатор, юзлаб компа-
ниялар мутасаддилари ҳамроҳлик қилгани, улар Ўзбекис-
тон вазирлари ва 14 та ҳудуд раҳбарлари билан стратегик 
ҳамкорликнинг аниқ йўналишлари бўйича келишувларга 
эришгани, муҳокамалар тушлигу кечки овқат пайтида ҳам 
норасмий тарзда давом эттирилгани, самарали музокара-
ларнинг амалий ишлари вилоятларимизда изчил давом эт-
тирилаётгани теппа-тенг ҳамкорлик ва борди-келди муно-
сабатларининг кучаяётганининг ростмана далили эмасми?

Энди ҳар бир масалага дангал факт ва рақамлар 
орқали муносабат билдирадиганлар учун айрим мисоллар-
ни улар яхши кўрадиган усулу шаклда тақдим этишимиз 
мумкин.

Икки томонлама дипломатик алоқалар ўрнатилган 
1992 йилнинг 20 мартидан буён ўзаро ташрифлар Россияга 
20 марта, Ўзбекистонга 12 марта амалга оширилган. Товар 
айирбошлаш ҳажми 2023 йилда 9,9 млрд долларга етган 
бўлса, шундан 3,3 млрд доллари экспорт улушидир.

Мамлакатларимиз ўртасида умумий қиймати 44,97 
млрд долларга тенг бўлган 344 та инвестициявий лойиҳа 
ҳаётга татбиқ этилмоқда. Ўзбекистондаги  3 044 та корхо-
на Россия капитали билан ишлаяпти.

Республикамиздаги 10 минг 200 га яқин мактабнинг 
994 тасида рус тили фани чуқур ўқитилади – қамров сал-
кам 650 минг нафар. Ўзбекистоннинг 61 мингдан ошиқ 
фуқароси Россия олий таълим муассасаларида таҳсил 
олаётир. Юртимизда эса Россиянинг 568 нафар фуқароси 

ўқияпти. Россиянинг мамлакатимизда фаолият кўрсатаёт-
ган 14 та олий таълим муассасаси филиалларида 7,5 минг 
талаба таълим олаётир. 

Ўзбекистон ҳудудлари Россиянинг 25 та ҳудуди билан 
иқтисодий, маданий ҳамкорлик борасида биродарлашган 
шаҳарлар ҳисобланади. Бундай мисолларни яна кўплаб 
келтириш мумкин.

Ташриф муносабати эълон қилинган расмий ахбо-
ротда алоҳида таъкидланганидек, мамлакат тараққиётини 
белгиловчи омиллар кўп. Улардан бири узоқ-яқин давлат-
лар билан стратегик алоқаларни мустаҳкамлашдир. Зеро, 
бугун жаҳонда бир қоида қатъий ишлайди – ҳеч бир мамла-
кат якка ўзи ривожлана олмайди. Модомики, кейинги йил-
ларда мамлакатимизнинг икки томонлама муносабатларда 
катта ютуқларга эришаётган ҳамкор давлатлари орасида 
Россия етакчи ўринга эга.

Ўзбекистон Республикаси Президенти Шавкат 
 Мирзиёев ва Россия Федерацияси Президенти Владимир 
Путиннинг тор доирадаги учрашувида Ўзбекистон – Россия 
кенг қамровли стратегик шериклик ва иттифоқчилик муно-
сабатларини янада ривожлантириш ва чуқурлаштириш ма-
салалари кўриб чиқилди. Савдо-иқтисодий ҳамкорликнинг 
ўсиб бораётган суръати мамнуният билан қайд этилди. 
Президентлар ҳудудлараро ҳамкорликни янада ривожлан-
тириш муҳимлигига эътибор қаратдилар. Шунингдек, атом 
энергетикаси, қишлоқ хўжалиги, инновациялар, миграция, 
хавфсизлик ва бошқа соҳаларда ўзаро манфаатли ҳамкор-
ликни ривожлантириш масалаларини атрофлича муҳокама 
қилдилар.

Ҳар томонлама самарали ўтган музокаралар расмий 
делегациялар иштирокида кенгайтирилган таркибда да-
вом эттирилди. 

– Сизнинг давлат ташрифингизни ҳақли равишда та-
рихий деб аташ мумкин, – деди Шавкат Мирзиёев. – Бу 
ташриф мамлакатларимиз ўртасидаги кенг қамровли стра-
тегик шериклик ва иттифоқчилик муносабатларида янги 
босқични бошлаб бермоқда.

Учрашув чоғида делегация аъзоларининг қисқа ҳисо-
ботлари, турли соҳаларда амалий ҳамкорлик бўйича аниқ 
таклифлари тингланди.

Музокаралар якунида давлат раҳбарлари ҳар бир 
йўналиш бўйича амалга ошириш механизмлари назарда ту-
тилган “йўл хариталари”ни қабул қилишга топшириқ бер-
дилар.

Ўзбекистон Республикаси Президенти Шавкат 
 Мирзиёев ва Россия Федерацияси Президенти Владимир 
Путин Қўшма баёнот имзоладилар. Давлат раҳбарлари ҳу-
зурида муҳим икки томонлама битимларни алмашиш маро-
сими ҳам бўлиб ўтди.

Олий даражадаги музокаралар якунлари бўйича 
 Ўзбекистон Республикаси Президенти Шавкат  Мирзиёев 
ва Россия Федерацияси Президенти Владимир Путин 
 оммавий ахборот воситалари вакиллари учун баёнот бер-
дилар.

Брифингда сўзга чиққан давлатимиз раҳбари 
 Владимир Путиннинг Россия Федерацияси Президенти 
лавозимига қайта сайланганидан кейинги илк хорижий 
ташрифларидан бири бўлган ушбу учрашувни Ўзбекистон-
га ва кўп миллатли халқимизга бўлган алоҳида муносабат 
ва ҳурматнинг, шунингдек, икки томонлама ҳамкорликнинг 
бугунги юқори даражаси ва Ўзбекистон – Россия муноса-
батларини чуқурлаштиришга бўлган қатъий интилишнинг 
тасдиғи сифатида қабул қилаётганини таъкидлади.

Ўзбекистон Президенти мазкур саммитга катта тай-
ёргарлик кўрилганини алоҳида таъкидлади. Парламент 
вакилларининг учрашувлари, сиёсий маслаҳатлашувлар, 
икки давлат ҳукумат делегациялари ўртасидаги ўзаро 
ташрифлар самарали ўтди.

Ҳар доимгидек анъанавий очиқ, конструктив ва дўсто-
на муҳитда кечган бугунги музокараларнинг натижалари 
катта мамнуният билан қайд этилди.

Ҳудудлараро ҳамкорлик Ўзбекистон билан Россия ўр-
тасидаги иқтисодий ва гуманитар ҳамкорлигининг ҳақиқий 
ҳаракатлантирувчи кучи бўлиб бораётгани алоҳида 
таъкид ланди. Ҳудудлар форумини Президентлар раисли-
гидаги Ҳудудлар кенгашига айлантириш бўйича келишувга 
эришилди.

Давлат раҳбарлари энергетика соҳасидаги стратегик 

ҳамкорликни кучайтириш масаласига алоҳида тўх-
талиб ўтдилар.

Ўтган йили Россия табиий газини Ўзбекистонга 
етказиб бериш бошланган эди. Музокаралар даво-
мида газ, нефть ва нефть маҳсулотларини етказиб 
бериш ҳажмини ошириш, инфратузилмани модер-
низация қилиш ва маҳаллий корхоналар негизида 
углеводородларни чуқур қайта ишлаш лойиҳалари-
ни амалга ошириш масалалари муҳокама қилинди. 
Мамлакатимизда кам қувватли атом электр стан-
цияси қурилиши бўйича лойиҳани амалга ошириш 
тўғрисида битим имзоланди.

– Дунёдаги деярли барча етакчи давлатлар 
ўз энергетик хавфсизлиги ва барқарор ривожла-
нишини атом энергетикаси ҳисобига таъминла-
моқда. Агар биз Ўзбекистоннинг янги тараққиёт 
босқичига чиқиш истиқболлари ҳақида ўйласак, 
катта миқдордаги уран захираларига эга ва уни 
учинчи давлатларга экспорт қилаётган мамла-
катимиз учун бу лойиҳа ҳаётий аҳамиятга эга, – 
деди Президент Шавкат Мирзиёев. – Жорий 
йилда Ўзбекистонда Россиянинг йирик ма-
даний тадбирлари, жумладан, кино кунлари 
ўтказилади. Россияда Ўзбекистон мадания-
ти кунлари, кўргазмалар ва театрларимиз-
нинг ижодий сафарлари бўлиб ўтади.

Миграция соҳасидаги ҳамкорлик 
масалалари музокараларнинг алоҳида 
мавзуси бўлди. Бу соҳада ўзаро ҳам-
корликнинг самарали механизмлари 
бўйича келишувга эришилди. Ташқи 
сиёсий идоралар ўртасида мунта-
зам маслаҳатлашувларни давом 
эттириш, минтақавий ва халқаро 
тузилмалар – Бирлашган Мил-
латлар Ташкилоти,  Мустақил 
Давлатлар Ҳамдўстлиги, 
Шанхай ҳамкорлик таш-
килоти доирасида му-
лоқотни чуқурлаштириш 
муҳимлиги яна бир бор 
тасдиқланди.

Россия Прези-
дентининг Ўзбе-
кистонга дав-
лат ташрифи 
давомида-
ги сер-
мазмун 

 учрашувлар ва самарали натижалар икки томонлама дўст-
лик, кенг қамровли стратегик шериклик ва иттифоқчилик 
муносабатларини янада мустаҳкамлашга хизмат қили-
ши, давлатлараро ҳамкорлик тарихида янги боб очишига 
ишонч билдирилди.

Кўксарой қароргоҳидаги икки томонлама тадбирлар 
якунида Ўзбекистон Республикаси Президенти Шавкат 
Мирзиёев ва Россия Федерацияси Президенти Владимир 
Путин Фахрий меҳмонлар хиёбонига ташриф буюрдилар. 
Бу ерда давлат раҳбарлари Ўзбекистон ва Россия халқла-
рининг дўстлиги, кенг қамровли стратегик шериклик ва ит-
тифоқчилик муносабатлари мустаҳкамланиб бораётгани-
нинг рамзи сифатида биргаликда дарахт экдилар.

Хиёбонда бошқа ҳамкор давлатлар етакчилари томо-
нидан экилган дарахтлар ҳам ўсмоқда.

Ўзбекистон – Россия саммити доирасида Президент-
лар Шавкат Мирзиёев ва Владимир Путин Тошкент шаҳри-
даги “Ғалаба боғи” ёдгорлик мажмуасига ташриф буюрди-
лар. 

Кенг мажмуа бир нечта ҳудудга бўлинган бўлиб, ҳар 
бири алоҳида мавзуга бағишланган – уруш даҳшатлари ва 

аскарлар қаҳрамонлиги, фронт ор-
тидаги ишчилар матонати ва фи-
дойилиги, қайғу ва дард, шодлик 
ва шукроналик. 

Бу ерга ташриф давомида 
 Ўзбекистон ва Россия Президент-
лари ҳалок бўлган аскарларнинг 
хотирасини ёдга олдилар ва уруш 
дастидан беш нафар ўғлидан айрил-
ган Зулфия ая Зокирова хотирасига 
ўрнатилган “Матонат мадҳияси” ёд-
горлиги пойига гулчамбар қўйди-
лар.

Мажмуанинг энг юқори нуқта-
си – сунъий тепалик чўққисида 
“Абадий жасорат” композицияси – 
Совет Иттифоқи Қаҳрамони гене-
рал-майор Собир Раҳимов ва Ик-
кинчи жаҳон урушида қатнашган 
барча ўзбекистонлик аскарлар 
хотирасига бағишланган ёдгор-
лик ўрнатилган.

Тепалик ичида боғнинг 
асосий павильони – Ўзбекис-
тоннинг урушдаги ишти-
роки тарихига бағишлан-
ган “Шон-шараф” музейи 

жойлашган.
Етакчилар музей-

нинг бой экспозиция-
си билан танишиб, 

шонли ўтмишимиз 
ҳақидаги хотира-

ни асраб-авайлаш 
муҳимлигини таъ-

кидладилар. Та-
рихий мерос-

ни эъзозлаш 
ё ш л а р д а 

ватанпар-
в а р л и к 

руҳини 
т а р -

биялаш ва халқлар ўртасида маданий алоқаларни мус-
таҳкамлашда муҳим ўрин тутиши алоҳида қайд этилди.

Ғалаба боғининг маҳобати ва салобати Россия деле-
гацияси аъзоларида катта таассурот қолдирди.

Шу куни Тошкент шаҳрида Ўзбекистон Республика-
си Президенти Шавкат Мирзиёев ва Россия Федерация-
си Президенти Владимир Путин раислигида Ўзбекистон ва 
Россия ҳудудлари кенгашининг биринчи мажлиси бўлиб 
ўтди. Таъкидлаш жоизки, бу платформа олти йил аввал ик-
ки давлат раҳбарлари томонидан ишга туширилган бўлиб, 
қўшма Ҳудудлараро ҳамкорлик форуми шаклида фаолият 
юритган.

Ҳудудлараро ҳамкорликнинг жадал суръати, ўзаро 
инвестицияларнинг юқори динамикаси, қўшма лойиҳалар 
сони, шунингдек, ҳамкорлик соҳаларини кенгайтириш учун 
катта салоҳиятни ҳисобга олиб, форум мақомини ошириш 
ва уни Президентлар раислигидаги Ўзбекистон ва Россия 
ҳудудлари кенгашига айлантиришга қарор қилинди.

Ўз навбатида, Россия Федерацияси Президенти 
 Владимир Путин мамлакатимиз билан кўп қиррали муно-
сабатларнинг ривожланишидаги ижобий тенденцияларни 
юқори баҳолаб, Россия ва Ўзбекистон ҳудудлари ўртаси-
даги мавжуд ишбилармонлик алоқаларини мустаҳкамлаш-
нинг муҳим аҳамиятини таъкидлади. Ишбилармон доира 
вакилларини қўшма лойиҳалар ва ташаббусларни амалга 
оширишда фаол иштирок этишга чақирди.

Мазкур ташриф тафсилотларини диққат билан кузат-
ган жаҳон оммавий ахборот воситалари вакиллари яна бир 
жиҳатга алоҳида эътибор қаратишди. У ҳам бўлса Шавкат 
Мирзиёев ва Владимир Путиннинг бир-бирини яхши ту-
шунадиган ва ҳамиша қўллаб-қувватлайдиган ҳамкасблар 
эканидан ташқари, уларнинг қалин дўстлиги масаласидир. 
Расмий тадбирлар ниҳоясига етгач, давлатимиз раҳба-
ри олий мартабали меҳмонни ўзи яшайдиган уйга таклиф 
қилгани ва улар тунги соат учгача самимий суҳбатлаш-
гани тилга олинаётгани ҳам бежиз эмас. Бу маълумотни 
Россия Президенти матбуот котиби Дмитрий  Песков ҳам, 
Ўзбекис тон Президенти матбуот котиби Шерзод Асадов 
ҳам тасдиқлади.

Тинчлик ва фаровонлик йўлидаги ҳамкорлик жадал 
ривожланаётгани, бундан мамлакатларимиз наф кўраётга-
ни ана шу мустаҳкам дўстликка бориб тақалади. Ҳар икки 
етакчининг халқаро майдонда тутган ўрни ва нуфузи жуда 
юқори эканлиги билан изоҳланади. Ташриф давомида бу 
фикр яна бир бор яққол исботини топди.

Озод РАЖАБОВ, 
“XXI asr” шарҳловчиси

ИЗЧИЛ ДАВОМ ЭТАВЕРАДИИЗЧИЛ ДАВОМ ЭТАВЕРАДИ

04 “ИШБИЛАРМОН АЁЛ – 2024”

САРАЛАНГАНЛАР,  
ОМАД СИЗГА ЁР БЎЛСИН!

ҚОРАҚАЛПОҒИСТОН 
РЕСПУБЛИКАСИ

Ишбилармон, тадбиркор ва фермер хотин-қизларимиз йил-
дан-йилга кўпайиб бормоқда. Айниқса, кейинги йилларда барча 
соҳалар сингари аёлларнинг ҳуқуқ ва манфаатларини ҳимоя қи-
лиш давлат сиёсати даражасига  кўтарилди. Бу борада энг қуйи 
бўғин – маҳалла ва хонадонгача кириб борадиган вертикал тизим 
яратилганини алоҳида таъкидлаш лозим.

Мамлакатимизда хотин-қизларни қўллаб-қувватлаш 
бўйича тўпланган миллий тажриба халқаро миқёсда ҳам 
эътироф этилмоқда. Жаҳон банки эълон қилган индексида 
Ўзбекистон гендер тенглик соҳасида дунёдаги энг тез ри-
вожланаётган 5 та мамлакат қаторида қайд этилди. Сўнгги 
5 йил ичида юртимизда ўз бизнесини йўлга қўйган тадбир-
кор хотин-қизлар сони 205 мингдан ошди. Шунингдек, 200 
мингга яқин аёллар касб-ҳунар ва тадбиркорликка ўқитил-
ди. Ўтган йилнинг ўзида “Аёллар дафтари” бўйича 1 трил-
лион 234 миллиард сўм ҳисобидан қарийб 994 минг нафар 
хотин-қизнинг муаммоси ҳал этилган.

O‘zLiDeP томонидан ташкил қилинаётган “Ишби-
лармон аёл – 2024” кўрик-танловининг саралаш босқичи 
маҳаллалар кесимигача тушиб боргани бежиз эмас. Ну-
кус шаҳридаги Ғарезсизлик ва Чимбой чойхона маҳалла-
сида фаолият олиб бораётган тадбиркор аёллар фаоли-
яти билан танишилганда бу жиҳат яна бир бор исботини 
топди. 

Бугунги кунда Ғарезсизлик маҳалласида 6 мингдан 
зиёд аҳоли истиқомат қилаётган бўлса, шундан 2 мингдан 
зиёди хотин-қизлардан иборат. Ҳудудда 160 дан зиёд тад-
биркорнинг 100 нафари аёллар улушига тўғри келади. 
Уларнинг муаммоларини ўрганиш, уйида бўш ўтирганларни 
касб-ҳунарга ўргатиш, тадбиркорликка жалб этиш орқали 
бандлигини таъминлаш мақсадида ҳамкор ташкилот вакил-
лари билан биргаликда жойларда тарғибот ишлари олиб 
борилмоқда. Партия томонидан ташкил қилинган мазкур 
кўрик-танлов маҳаллада тадбиркорлик билан шуғуллана-
ётган, фаолиятини энди бошлаётган ёшлар учун ўзига хос 
тажриба мактабини ўтамоқда.

Танлов доирасида энг муносиблар туман босқичида 
қатнашиш учун саралаб олинди.

ХОРАЗМ ВИЛОЯТИ

“Ишбилармон аёл – 2024” лойиҳаси доирасидаги тадбирлар 
вилоятнинг барча шаҳар ва туманларидаги маҳаллалар кесимида 
қизғин давом этмоқда.

Масалан, Хонқа туманида ташкил қилинган танлов-
нинг илк босқичида ҳудудда тикувчилик, ҳунармандчилик, 
тадбиркорлик билан шуғулланиб келаётган хотин-қизлар 
иштирок этди. Партия вакиллари тадбиркорларнинг фао-
лиятини жойига бориб, ўзлари билан юзма-юз мулоқот қи-
лиш орқали аниқлашга ҳаракат қилишди. Очиғини айтиш 
керак, маҳаллалардаги кўплаб тадбиркорларнинг фаоли-
яти  ибратга лойиқ.

Хонқа туманида истиқомат қилувчи Гулсара Отажоно-
вага қарашли  “Шермамат Шакарой” масъулияти чекланган 
жамияти 2019 йилда очилган бўлиб, асосан паррандачилик 
билан шуғулланади. Ҳар мавсумда 20-30 нафар ёшни иш 
билан таъминлайди. Ойига 30 минг дона тухум етиштиради. 
Шунингдек, ўртача 200-300 кг товук гўшти тайёрлаб, ички 
бозорга ҳам чиқармоқда. Бу эса нафақат аҳоли фаровон-
лигини таъминламоқда, балки оилаларга ҳам яхшигина да-
ромад манбаи бўлиб қўшилмоқда.

Яна бир тадбиркор – Ойимжон Бектаева эса бир-би-
ридан бежирим келин либослари тикади.  У маҳаллада Гў-
заллик салони ташкил этиб, уч нафар хотин-қизнинг банд-
лигини таъминлашга эришган.

Танлов жараёнида иштирокчилар фаолиятини баҳо-
лашда ҳакамлар ҳайъати уларнинг маҳаллада ҳунарманд-
чиликни ривожлантиришга қўшган ҳиссаси замонавий 
ишлаб чиқаришни йўлга қўйиш орқали янги иш ўринларини 
яратганига алоҳида эътибор қаратди.

Саралаш босқичи давомида тумандаги бир нечта 
маҳаллалардаги оилавий, хусусий ва бошқа йўналишларда 
фаолият олиб бораётган тадбиркор аёллар ҳаракати юқо-
ри баҳоланди. Улар танловнинг туман босқичига йўлланма 
олдилар.

БУХОРО ВИЛОЯТИ

Барча жойларда бўлганидек, Қоракўл туманидаги 50 та 
маҳаллада ҳам “маҳаллабай” ишлаш, хусусан, “еттилик” тизи-
мининг тўғри йўлга қўйилиб, аёлларни ишбилармонликка жалб 
қилиш, айниқса уддабурон, шижоатли ва оқила хотин-қизлар са-
фини кенгайтиришда кутилган натижаларни бермоқда. Бугун қо-
ракўллик хотин-қизлар ҳам ишлаб чиқариш, тадбиркорлик, фер-
мерлик соҳаларида бошқалардан кам ишлашмаяпти.

Туман миқёсида биргина кейинги пайтда оилавий тад-
биркорлик орқали ўзини ўзи банд қилиш истагида бўлган 
1 650 нафар ишсиз хотин-қизга умумий қиймати 16 мил-
лиард сўм миқдорида имтиёзли кредит маблағларининг 
ажратилганлиги, 658 нафар аёлга замонавий тикув маши-
налари, 49 нафарига инкубатор берилгани, 69 нафарига 
субсидия асосида иссиқхоналар қуришга кўмаклашилган-
лиги фикримиз исботидир.

O‘zLiDeP “Аёллар қаноти” фаолларидан иборат иш-
чи гуруҳлари ўрганишлари чоғида айнан шу каби ҳаётий 
жиҳатлар кўзга яққол ташланди. Жумладан, ишчи гуруҳ 
аъзолари томонидан Дўстлик маҳалласи Фурқат кўчаси-
да яшовчи Мавжуда Ҳайитованинг ибратли фаолияти ўр-
ганилганда 26 йиллик иш амалиётига эга бўлган бу аёл 
мингдан зиёд шогирдлар тайёрлагани, уларнинг эндилик-
да мустақил иш олиб бораётганликларига амин бўлдилар.

– Маҳалладаги кам таъминланган хотин-қизлардан 
11 нафарини доимий иш билан банд қилганлигим 

учун кўпчиликдан раҳмат эшитяпман, – дейди тикув цехи 
раҳбари М. Ҳайитова. – Цехимизда асосан ёш болалар ва 
хотин-қизларнинг барча турдаги либослари тайёрлана-
ди. Келгусида фаолиятимизни янада кенгайтирган ҳолда,  
40 га яқин янги иш ўринлари яратиш асосий мақсадимизга 
айланган.

Ушбу маҳалладаги “Дилкор Транс Голд” МЧЖ раҳба-
ри Мавлуда Жумақулованинг бугунги ишлари ҳам диққат-
га сазовор. У ўз фаолиятини 2018 йилда атиги икки нафар 
аёл билан нон ва нон маҳсулотлари тайёрлашдан бошла-
ган бўлса, ҳозир бу ерда ҳудуддаги кам таъминланган аёл-
лардан 21 нафари доимий иш билан банд. Улар томонидан 
ёпилаётган  ёғли кулчалар, патир, қолипли ва қора нон, 
турли хил ширинликларга кун сайин талаб ошиб бормоқда. 
Бу жамиятнинг қўшни Олот ҳамда Жондор туман марказ-
ларида ҳам филиаллари фаолият кўрсатмоқда.

Тумандаги Қувача маҳалласида деҳқончилик билан шуғул-
ланадиган аёллар,   тадбиркор хотин-қизлар кўпчиликни ташкил 
этади. Мустақиллик кўчасида яшовчи Руқия Авлиёқулова ҳам ана 
шулардан бири. Туманда ўтказилган ким ошди савдосида 30 со-
тих экин майдонини ютиб олган бу хонадон аъзолари айни пайт-
да иссиқхона ташкил этиб, помидорнинг модера ва бодрингнинг 
орзу турларини етиштириб, яхшигина даромадга эришишди. Ис-
сиқхонадан олинаётган бир йиллик даромад 17 млн сўмни ташкил 
этяпти. Томорқа хўжалигида бундан ташқари картошка, булғор 
қалампири, бақлажон, карам ва турли кўкатлар ҳам етиштирил-
моқда.

Шунингдек, мазкур маҳалланинг Соҳибқирон кўчаси-
да яшовчи Нортол Рўзиеванинг томорқачилик ва иссиқхо-
на йўналишидаги фаолияти ишчи гуруҳ аъзолари эътибо-
рини тортди.

Ҳудуддаги Кетмондуғди маҳалласида яшовчи Дил-
дора Ҳамдамованинг фаолиятида ҳам кейинги пайтда туб 
ўзгаришлар юз бермоқда. Бундан бирмунча вақт олдин 
маҳалланинг “Аёллар дафтари” рўйхатига киритилган бу 
аёл ўз ғайрат-шижоати ҳамда кўрсатилган молиявий кў-
мак туфайли унга ажратилган қўшимча 15 сотихли иссиқ-
хонада оила аъзолари билан бирга турли хил сабзавот ва 
полиз маҳсулотлари етиштириб келмоқда. Жумладан, по-
мидор ва бодринг экилган майдонлар 4 сотих ерни ташкил 
этмоқда. Ушбу маҳсулотлардан олинган даромад шу кун-
гача 12 млн сўмга етган. Биргина ошқовоқнинг эртапишар 
навидан жами 15 млн сўм даромадга эришиш кутилмоқда.

НАВОИЙ ВИЛОЯТИ

Айни кунларда O‘zLiDePнинг истиқболли лойиҳаларидан 
бири – “Ишбилармон аёл – 2024” кўрик-танловининг туман ва 
шаҳарлардаги маҳалла босқичлари Навоий вилоятида ҳам қи-
зиқарли ўтмоқда. 

Хўш, бу йил лойиҳанинг ўзига хос томонлари нималар-
да акс этмоқда?

– Ишбилармон аёлларимизнинг замон билан ҳамна-
фаслиги, олдинги йилларга нисбатан дунёқараши, сиё-
сий фаоллиги ошгани яққол кўзга ташланмоқда, – дейди 
O‘zLiDeP Навоий вилоят кенгаши “Аёллар қаноти” гуруҳи 
раҳбари Шоира Носирова. – Сўнгги йилларда мамлака-
тимизда кичик бизнес ва тадбиркорликка кенг имконият-
лар яратилиб, айниқса, хотин-қизлар фаоллигига алоҳида  
эътибор қаратилмоқда. Партиямиз ҳам ушбу ислоҳотларга 
ҳамоҳанг тарзда тадбиркор аёлларни саралаб, кашф этиш 
ҳамда уларнинг тажрибаларини кенг жамоатчиликка етка-
зиш мақсадида “Ишбилармон аёл – 2024” кўрик-танлови-
нинг маҳаллалар босқичини йўлга қўйди.  Лойиҳада  ишти-
рок этиш истагини билдирганлар сони йилдан-йилга ортиб 
бормоқда. Улар фаолият юритаётган соҳалар, йўналишлар 
жозибадорлиги ҳам ошиб бораётгани кишини қувонтира-
ди, албатта.

Аёлларимиз қишлоқ жойларда нафақат  ҳунарманд-
чилик, тикувчилик ва бошқа шу каби анъанавий соҳалар-
да фаолият кўрсатишяпти, балки туризм, қурилиш, сервис 
йўналишларида ҳам ўз имкониятларини синаб кўришмоқда.

Ҳакамлар ҳайъати кўрик-танлов иштирокчила-
ри фаолиятига баҳо беришда  уларнинг билим даража-
си, экспортга йўналтирилган ёки импорт ўрнини босувчи 
маҳсулот ишлаб чиқаришга асосланганлиги,  аҳоли банд-
лигини таъминлаш, “Аёллар дафтари”да рўйхатда турув-
чи хотин-қизларни касбга қайта ўқитиш  борасида амалга 
оширган ишлари, шунингдек, партиямиз томонидан ўтка-
зилган семинар ва ўқувларда иштирок этиб келаётганлиги 
ҳам эътибор қаратмоқда.

Мазкур кўрик-танловнинг Конимех туманидаги маҳал-
лалар босқичида биринчи ўринга Шўртепа маҳалласида фао-
лият олиб борувчи Саданова Шаҳризода сазовор бўлди ва 
танловнинг туман босқичига йўлланмани қўлга киритди. 

 

СУРХОНДАРЁ ВИЛОЯТИ
Қанчадан-қанча ишбилармон аёлларни бир даврада бир-

лаштираётган O‘zLiDePнинг “Ишбилармон аёл – 2024” кўрик-тан-
лови жанубий воҳамизда ҳам қизғин давом этмоқда. Хусусан, Тер-
миз шаҳридаги “Ҳунарманд” уюшмасида бўлиб ўтган танловнинг 
саралаш босқичида шаҳардаги кўплаб маҳаллалардан келган 
ишбилармон хотин-қизлар фаолиятига баҳо берилди. Ҳудуддаги  
Чегарачи, Саховат, Тинчлик, Наврўз, Мангузар каби маҳаллалар 
вакиллари ўзлари ишлаб чиқараётган маҳсулотларидан намуна-
лар кўрсатишди.

– Бир неча йилдан бери гиламдўзлик билан шуғуллана-
ман, – дейди Наргиза Бобоева. – Ушбу ҳунарим орқасидан 
Саховат маҳалласидаги 6 нафар хотин-қизни ишли қил-
дим, 30 нафардан ортиқ шогирдларим бор. Асосан, турли 
услубдаги гиламларни тўқиймиз ва “Ҳунарманд” уюшмаси 
аъзоси сифатида республикада бўлиб ўтадиган кўргазма 
ва фестивалларда маҳсулотларни сотамиз.

Тинчлик маҳалласида яшовчи Зуҳра Жўраева тикувчи 
дизайнер сифатида танилган. Машҳур санъаткорлар, шо-
уменлар учун замонавий дизайндаги либосларни тикади. 
Ўзининг кичиккина тикув цехи бор.

Осиё Хонимқулова эса каштачилик билан шуғулла-
нади. Бугун ушбу тадбиркор-ҳунарманд аёл ҳам 4 кишини 
ишли қилиб, 10 дан ортиқ шогирдлар тайёрламоқда. Ҳа-
камлар ҳайъати томонидан барча иштирокчиларнинг фа-
олияти муносиб баҳолангач, кўрик-танловнинг кейинги 
босқичида қатнашадиганлар саралаб олинди.

ТОШКЕНТ ВИЛОЯТИ

“Ишбилармон аёл – 2024” кўрик-танловининг Оққўрғон ту-
ман босқичи Оила ва хотин-қизларни қўллаб-қувватлаш бўлими, 
“Ишга марҳамат” мономаркази ҳамда “Ҳунарманд” уюшмаси би-
лан ҳамкорликда ташкил этилди.

Тадбирда O‘zLiDeP Сиёсий Кенгаши Ижроия қўмитаси 
бўлим мудири Севара Муслимова, Оққўрғон туман “Ишга 
марҳамат” мономаркази директори Гулираъно Умарова 
ва бошқа мутасаддилар тумандаги 29 та маҳаллада ис-
тиқомат қилувчи тадбиркор хотин-қизларнинг фаолиятини 
атрофлича ўрганишди.

Танлов иштирокчиларидан бўлган Динара Аширбаева 
ҳам бундан бир неча йил муқаддам оддийгина уй бекаси 
эди. 

– Ишсиз уйда ўтирган дамларимда турмушдаги етиш-
мовчиликлар сабаб яшаш манзилимиздаги маҳалла фуқа-
ролар йиғинига ижтимоий ёрдам сўраб мурожаат қилган-
ман, – дейди Динара Аширбаева. – Маҳалла оқсоқоли ва 
фаоллари менга имтиёзли кредит олиб, ўз тадбиркорлик 
фаолиятимни йўлга қўйишим мумкинлигини айтишганида, 
буни ўзимга берилган катта имконият сифатида қабул қил-
ганман. Дастлаб иккитагина тикув машинасини имтиёзли 
шартлардаги кредитга олиб, иш бошлаган бўлсам, бугун 
маҳалламиздаги 200 дан ортиқ опа-сингилларимизга ҳу-

нар сирларини ўргатиб, касаначилик асосида иш билан 
таъминлашга эришдим. Буларнинг бари юртимизда аёллар 
тадбиркорлигининг қўллаб-қувватланиши натижаси деб 
биламан. 

O‘zLiDeP ҳам хотин-қизларнинг касб-ҳунарли бўлиб, 
ўз тадбиркорлик фаолиятини йўлга қўйиш ортидан турмуш 
шароитини яхшилаш учун хайрли тадбирларни ўтказиб ке-
лаётгани диққатга сазовор. 

– Бугун юртимизда хотин-қизларнинг бандлигини таъ-
минлаш, уларни тадбиркорлик фаолиятига кенг жалб қи-
лиш борасида амалга оширилаётган ислоҳотлар ўз сама-
расини беряпти, – дейди  Оққўрғон туман “Ишга марҳамат” 
мономаркази директори Гулираъно Умарова. – Яратиб 
берилаётган шароит ва имкониятлар туфайли иш билан 
банд бўлмаган, касб-ҳунарсиз аёлларимиз ҳам касб-ҳу-
нарга йўналтирилиши туфайли тадбиркорлик фаолиятини 
йўлга қўйишга муваффақ бўлишяпти. Партиянинг “Ишби-
лармон аёл – 2024” кўрик-танловининг туман босқичида 
ҳакамлик қиларканман, мазкур танлов юртимизнинг энг 
чекка ва олис ҳудудларидаги опа-сингилларимизда ҳам 
тадбиркорликка бўлган қизиқишни уйғотаётгани, уларни 
рағбатлантираётгани, эътироф этаётгани, шунингдек, унда 
янгидан-янги фермер ва ишбилармон хотин-қизлар кашф 
қилинаётганига гувоҳ бўлдим.

Танловнинг яна бир иштирокчиси Ҳилола Караджа-
нова боқувчисини йўқотган оила бекаси бўлишига қа-
рамасдан, ҳамшираликдан топаётган маошидан ташқа-
ри даромадини кўпайтириш мақсадида алоҳида тиббий 
хизматга муҳтож оилаларга уқалаш ва уй ҳамширалиги 
хизматларини кўрсатишдан фаолиятини бошлаганини 
айтади. Кейинроқ келинойисини ҳам мазкур фаолиятга 
жалб этиш мақсадида уни тумандаги “Ишга марҳамат” 
мономарказида уқалаш ва физиотерапевтик хизматлар 
кўрсатиш йўналишида ўқитиб, сертификатли қилади. Бу-
гун унинг аҳолига сифатли тиббий хизматларни кўрсата-
диган хусусий корхонаси бор. Ташаббускор тадбиркор 
келажакда сиҳатгоҳ типидаги хусусий клиника фаолия-
тини йўлга қўймоқчи.

Яна бир иштирокчи кўрпа-тўшак ва бошқа рўзғор бу-
юмларини тайёрловчи оилавий корхонага дастлаб битта-
гина эски тикув машинаси билан асос солгани, секин-аста 
маҳалласидаги тажрибали аёллар ва ёш келинларни жалб 
қилгани, уларга ҳунар сирларини ўргатгани ва бугунга ке-
либ тадбиркорлик субъектида 30 дан ортиқ ишчи-ходим-
лар меҳнат қилишаётганини ҳикоя қилади.

Бир сўз билан айтганда, Оққўрғонда партия кўрик-тан-
ловидаги ғолиблик учун беллашган тадбиркор аёлларнинг 
ҳар бири алоҳида эътироф ва таҳсинга сазовор.

ТОШКЕНТ ШАҲРИ

Кўрик-танловнинг Чилонзор туманидаги маҳаллалар босқи-
чининг саралаш жараёнида  Гавҳар, Дўмбиробод, Катта Дўмбиро-
бод, Баҳористон, Бектўпи, Бешчинор, Боғзор, Бўрижар, Чўпонота, 
Дилобод маҳаллаларида фаолият юритаётган тадбиркор аёллар 
фаол иштирок этди.

“Ҳавас” гуруҳи либослар дизайнери Шаҳноза 
 Ғуломжонова маҳалладаги 6 нафар аёлни иш билан таъ-
минлаган ва 20 турдаги маҳсулотларни ишлаб чиқариб, ич-
ки бозорга йўналтирган.

Шаҳло Турсуналиева эса тикув цехи раҳбари сифати-
да ўз маҳалласидаги 4 нафар ишсиз аёлнинг бандлигини 
таъминлаган. Энди у кичик корхонасини кенгайтириш ния-
тида ҳаракат қилмоқда.

Тошкент шаҳар “Хотин-қизлар реабилитация ва 
мослаштириш” маркази раҳбари Умида Турғунова билан 
бўлиб ўтган суҳбатда ишсиз аёлларга тикувчилик, қандо-
латчилик йўналишида маҳорат дарсларини ташкил этиш, 
келгусида ҳамкорликда лойиҳаларни амалга оширишга ке-
лишиб олинди.

Дўмбиробод маҳалласида аёлларга тикувчилик сир- 
асрорларини ўргатиб келаётган тадбиркор Шаҳноза 
 Шомирзаева фаолияти ҳам ҳавас қилса арзигулик. Ҳозир-
да тадбиркор 100 дан ортиқ турдаги маҳсулотларни ишлаб 
чиқармоқда. Улар орасида махсус кийимлар ҳам бўлиб, 
ички бозорга етказиб бераётир. Шунингдек, маҳалладаги 
20 нафарга яқин хотин-қизни касбга йўналтириб, уларнинг 
бандлигини таъминлашга эришган.

Катта Дўмбиробод маҳалласида фаолият олиб бо-
раётган “Avrora tekstil” тикув цехи раҳбари Феруза Абду-
алимова 45 нафар аёлни иш билан таъминлаган, ишлаб 
чиқараётган маҳсулотлари 100 дан ортиқ бўлиб, қўшни Қо-
зоғистон Республикасига экспорт қилинади.

Бу маҳаллада 100 млн сўм кредит олиб, тикувчилик 
фаолиятини йўлга қўйган Муқаддам опа Темированинг фа-
олияти ҳам  ўрганилди. У 6 нафар маҳалладошининг банд-
лигини таъминлаган.

O‘zLiDeP ҳудудий кенгашлари матбуот 
хизматлари материаллари асосида тайёрланди.

Аввал хабар берганимиздек, O‘zLiDeP томонидан ҳар йили анъанавий тарзда ўтказиб 
келинаётган “Ишбилармон аёл” кўрик-танловининг маҳаллалардаги босқичлари қизғин давом 
этмоқда. Фикримиз тасдиғини мамлакатимизнинг барча ҳудудларида юқори тарзда ташкил 
этилаётган тадбирлар мисолида ҳам кўриш мумкин. Юртимизнинг шимолий нуқтасидан 
жанубий чегарасигача, шарқий ва ғарбий сарҳадларимиздаги маҳаллаларгача партиянинг 
истиқболли лойиҳаси кириб борди. Қуйида ана шу жараёнларнинг айримлари хусусида мухтасар 
сўз юритамиз. 



30-MAY / 2024-YIL  22  (1072)

05
XXI_yangiliklari

21asr.uz ФАОЛИЯТ

болажонларни  болажонларни  1 июнь – Халқаро болаларни ҳимоя қилиш куни  1 июнь – Халқаро болаларни ҳимоя қилиш куни  
муносабати билан самимий муборакбод этамиз.муносабати билан самимий муборакбод этамиз.

Нигоҳида эзгулик ва меҳр балқиб турган болажонлар сизу бизни ҳаётга, яшашга бўлган  Нигоҳида эзгулик ва меҳр балқиб турган болажонлар сизу бизни ҳаётга, яшашга бўлган  
иштиёқимизни янада юксалтиради.  иштиёқимизни янада юксалтиради.  

Уларнинг табассуми қалбларга ҳарорат олиб киради. Уларнинг табассуми қалбларга ҳарорат олиб киради. 
Фурсатдан фойдаланиб, юртимизнинг ҳар бир ўғил-қизи осойишта  Фурсатдан фойдаланиб, юртимизнинг ҳар бир ўғил-қизи осойишта  

Ватанда, мусаффо осмон остида, ота-онаси бағрида, соғ-саломат вояга етишини  Ватанда, мусаффо осмон остида, ота-онаси бағрида, соғ-саломат вояга етишини  
Яратгандан сўраб қоламиз. Яратгандан сўраб қоламиз. 

Ҳаётимиз мазмуни, эртамиз эгалари – дилбандларимиз, барчамизнинг  Ҳаётимиз мазмуни, эртамиз эгалари – дилбандларимиз, барчамизнинг  
бахтимизга доимо соғ-омон бўлсин! бахтимизга доимо соғ-омон бўлсин! 

ЎЗБЕКИСТОН ФЕРМЕР,  ДЕҲҚОН ЎЗБЕКИСТОН ФЕРМЕР,  ДЕҲҚОН 
ХЎЖАЛИКЛАРИ ВА  ХЎЖАЛИКЛАРИ ВА  

ТОМОРҚА ЕР ЭГАЛАРИ КЕНГАШИТОМОРҚА ЕР ЭГАЛАРИ КЕНГАШИ
жамоасижамоаси

Байрам муборак,  азиз болажонлар!Байрам муборак,  азиз болажонлар!

/ / / УЧ АВЛОД УЧРАШУВИ

Кўпни кўрган нуронийлар тажрибаси ёшлар 
учун катта ибрат мактабидир. Мамлакатимизда 
Президентимиз ташаббуси билан “Уч авлод 
учрашувлари” ўтказиш гўзал анъанага айланди. 
Инсон қадри улуғланаётган юртда бундай 
маърифий аҳамиятга эга тадбирлар ёшларни 
тафаккур қилишга, юрт истиқболи учун 
масъулиятли бўлишга ундайди. 

Халқ депутатлари вилоят ва туман (шаҳар) кен-
гашларига партиямиздан сайланган депутатлар, 
масъ ул ходимлар ва фаоллар иштирок этган тад-
бирда O‘zLiDeP вилоят кенгаши раисининг биринчи 
ўринбосари, аппарат раҳбари Арзиқул Шеров юқо-

рида тилга олинган муҳим ҳужжатда эътироф этил-
ган   устувор вазифалар ижроси хусусида атрофлича 
сўз юритди.

– Бугунги кунда жонажон Ўзбекистонимиз та-
раққиётининг асосий йўналишларини такомиллашти-
риш ва кенг кўламли ислоҳотларни янги босқич-
га олиб чиқиш талаб этилаётгани барчамизга яхши 

маълум, – деди нотиқ жумладан. – Модомики, биз 
етакчи сиёсий куч вакиллари сифатида халқимиз-
нинг эркин ва фаровон, қудратли давлат  барпо этиш 
бўйича хоҳиш-иродасини рўёбга чиқариш, ҳар бир 
фуқарога ўз салоҳиятини намоён этиши учун етарли 
шароит яратиш борасидаги вазифалар ижроси юза-
сидан жойларда тарғибот ишларини янада кучайти-
ришимиз зарур.

Мулоқот давомида сўзга чиққанлар нурли истиқ-
болимиз маёғи бўлган мазкур ҳужжат ижросини таъ-
минлаш мақсадида тиббий ёрдамга муҳтож аҳоли-
нинг 70 фоиз мурожаатларини бирламчи бўғиннинг 
ўзида ҳал этиш, мактабгача таълим билан қамров 
даражасини 100 фоизга етказиш, сувни ишлатиш са-
марадорлигини 25 фоиздан ошириш, республика ҳу-
дудининг яшиллик даражасини 30 фоизга етказиш, 
хотин-қизлар бандлиги каби ишларни таҳлил этиб, 
бартараф этилиши лозим бўлган камчиликлар ҳақи-
да сўз юритишди.

– Стратегия ижроси борасидаги ишларни янада 
жадаллаштиришда депутатлар ва кенгашлар ўртаси-

даги   ҳамкорлик яхши самара беряпти, – деди вилоят 
кенгаши депутати Алишер Бойқараев. – Халқ депутат-
лари вилоят кенгашидаги O‘zLiDeP депутатлик гуруҳи 
томонидан Деҳқонобод туман йўллари ўрганилиб, 
масала сессия кун тартибига киритилгач, таъмирлаш 

ишлари учун республикадан маблағ ажратиладиган 
бўлди. Иккинчи долзарб масала – ўтган йили вилоят 
бўйича 231 817 м3 сув билан фермер хўжаликлари-
нинг 57 062 гектар ер майдони суғорилган бўлиб, на-
сосларни ишлатиш учун  48 477 896 кВт электр энер-
гия сарфланган ва 11 155,2 млн сўмлик субсидиялар 
ажратиш бўйича туманлар кесимида маълумотлар 
киритилган. Вилоят ва туман ишчи гуруҳлари томони-
дан жами 27 277,8  млн сўмлик субсидиялар ажрати-
лиши белгиланган ва Қишлоқ хўжалиги вазирлигига 
тақдим қилинган. Ана шу маблағларни фермерларга 
тўлаб беришни тезлаштириш юзасидан мутасадди-
ларга сўровномалар киритилди.

Тадбиркорлик аҳоли бандлиги ва фаровонлиги-
ни таъминлашнинг муҳим асоси ҳисобланади. Воҳада 
стратегия ижросини таъминлаш мақсадида  тадбир-
корликни ривожлантириш асносида камбағалликни 
икки баробарга камайтириш борасида кенг кўламли 
ишлар бошланган. Мисол учун, 2017 йилда Қашқа-
дарёда 14 754 та тадбиркорлик субъекти рўйхатдан 
ўтган бўлса, бугунги кунга келиб уларнинг сони 41 
минг 754 тага етди. Биргина ўтган йилда 5 992 та тад-
биркорлик субъекти ишга туширилиши натижасида  
6 624 та янги иш ўрни яратилди. Воҳада кичик бизнес 
ва тадбиркорликнинг ялпи ички маҳсулотдаги улуши 
68,4 фоизни ташкил этмоқда. Бу, албатта, ишбилар-
монлар фаолиятини молиявий қўллаб-қувватлаш, 
иқтисодий-ҳуқуқий билимларини ошириш борасида-
ги кенг кўламли ислоҳотларнинг самарасидир. 

Шунингдек, “Ўзбекистон – 2030” стратегиясида 
рақамли иқтисодиёт ва электрон ҳукуматни риво-
жлантириш мақсадлари, устувор йўналишлари ўрта 
ва узоқ муддатли истиқболга мўлжалланганлиги би-
лан аҳамиятли бўлиб, БМТнинг Барқарор ривожла-
ниш мақсадлари ва электрон ҳукуматни ривожлан-
тириш рейтингида белгиланган вазифалардан келиб 
чиқиб, рақамли технологияларни янада кенг жорий 
этиш учун ҳам асос бўлиб хизмат қилиши айтиб ўтил-
ди. Янги Ўзбекистонда электрон давлат хизматлари-
ни кўрсатиш механизмларини янада такомиллашти-
риш мақсадида ишлаб чиқилган “Рақамли Ўзбекистон 
– 2030” стратегияси иқтисодиёт тармоқлари, ижти-
моий соҳа ва давлат бошқаруви тизимининг жадал 
рақамли ривожланишини таъминлаши ҳақида ҳам 
сўз юритилди.  

Давра суҳбати якунида “Ўзбекистон – 2030” 
стратегиясини 2024 йилда ўз вақтида ва сифатли 
амалга ошириш юзасидан тузилган ишчи гуруҳлар 
фаолиятини янада жонлантириш, тадбиркор ва иш-
билармонларни қийнаб келаётган муаммоларнинг 
мақбул ечимларини топиш, O‘zLiDeP лойиҳаларини 
аҳоли ўртасида тарғиб қилиш  юзасидан партиявий 
чора-тадбирлар белгилаб олинди.

Сайфулла ИКРОМОВ,  
“ХХI asr” мухбири

/ / / “ЎЗБЕКИСТОН – 2030” СТРАТЕГИЯСИ

БАРҚАРОР 
РИВОЖЛАНИШ 

ДАСТУРУЛАМАЛИ

O‘zLiDeP Қашқадарё вилоят кенгашида жамоатчилик билан алоқалар ва 
мафкуравий ишлар бўлими ташаббуси билан “Ўзбекистон – 2030” стратегиясини 
“Ёшлар ва бизнесни қўллаб-қувватлаш йили”да амалга оширишга оид давлат 
дастури доирасида қилинаётган партиявий ишлар таҳлилига бағишланган 
давра суҳбати бўлиб ўтди.

Ургут туманидаги Тўрткўл маҳалласида жойлашган 
11-умумтаълим мактабида ўтмиш, бугун ва келажакни ўзи-
да мужассам этган ажойиб учрашув бўлиб ўтди. Унда Олий 
Мажлис Қонунчилик палатаси депутати, O‘zLIDeP фрак-
цияси аъзоси Ғайрат Абдиев ҳамда партиянинг фахрийлар 

кенгаши аъзолари, ўқитувчи ва мураббийлар, айни пайтда 
мактабда ишлаётган устозлар ҳамда мактаб битирувчилари, 
кенг жамоатчилик вакиллари иштирок этишди.

Ўзига хос дийдорлашувда мактабнинг собиқ ўқувчила-
ри, нуроний зиёлилар сўзга чиқиб, ўз ҳаёт йўллари ва эриш-
ган муваффақиятлари ҳақида ёш авлод вакилларига сўзлаб 
беришди.

Шунингдек, ушбу билим масканида шоир ва ёзувчи, 
ўткир публицист Исмат Кўчиев билан учрашув ҳам ташкил 
этилди. Шундан сўнг, адиб янги китоблар тўпламини мактаб 
кутубхонасига ҳадя қилди.

Тадбир ниҳоясида уч авлод вакиллари бир пиёла чой 
устида дийдорлашиб суҳбат қуришди.

O‘zLiDeP Cамарқанд вилоят кенгаши  
матбуот хизмати

Узилмас ришталар

Ўзбекистонликларни 1 июнь – Халқаро болаларни ҳимоя қилиш куни  Ўзбекистонликларни 1 июнь – Халқаро болаларни ҳимоя қилиш куни  
муносабати билан чин дилдан қутлаймиз.муносабати билан чин дилдан қутлаймиз.

Тилагимиз, Ватанимиздаги ҳар бир бола келгусида билимли, иқтидорли, Тилагимиз, Ватанимиздаги ҳар бир бола келгусида билимли, иқтидорли, 
фидойи, ватанпарвар, соғлом ва бахтли бўлиб улғайсин.  фидойи, ватанпарвар, соғлом ва бахтли бўлиб улғайсин.  

Хонадонимиздан тотувлик, файзу барака кўтарилмасин. Хонадонимиздан тотувлик, файзу барака кўтарилмасин. 
Биз ота-оналарга доимо фарзандларимиз қувончини, бахту камолини  Биз ота-оналарга доимо фарзандларимиз қувончини, бахту камолини  

кўриш насиб этсин!кўриш насиб этсин!

...Туман марказига бориш учун киракаш 
машинага ўтирдим. Қишлоқдан чиқмасимиздан 
таксичи – ўрта яшар киши қўл телефонида 
қўшиқ қўйди. Бир хил мақомдаги “тара-тум”ли 
мусиқадан сўнг қайсидир хонанда қўшиғи 
янгради... Йўқ, ҳалиги артист куйламади, 
аксинча, минғирлади. Қўшиқ матнида 
“Пайшанбада севмасанг, душанбада севмайман” 
(балки “Душанбада севмайман, пайшанбада 
севаман”ми) деган сўзлар бор эди, холос. 
Нақоратида эса ана шу пойинтар-сойинтар 
сатрлар такрор такрорланарди. 

  / / / МАТБУОТ АНЖУМАНИ

  / / / ОЙНА

“ШАШМАҚОМ”ДАН... “КЎК ЖИГУЛИ”ГАЧА

Олд ўриндиқда ўтирганим учун барибир сабрим чи-
дамади: “Илтимос, бошқа нарса қўйинг, ҳеч бўлмаса, ра-
диони уланг” деганимни биламан, орқа ўриндиқда ўтирган 
ёшроқ икки қиз ва бир йигит қаршилик билдирганча, “Йўқ, 
йўқ, амаки, шуни ўзи яхши-ку, тегманг!” деб туриб олишди. 
Ноилож туман марказигача қулоқларимга пахта тиқиш им-
кони бўлмагани учун тишимни тишимга қўйиб,  йўл бўйида-
ги симёғочларни санаб вақт ўтказишга уриндим...

Ўзбекистонда хизмат кўрсатган артист, бастакор 
Шермат Файзуллаев қўшиқ учун матн танлашда ўнлаб 
шеърий тўпламларни ўқиб чиқиши, мумтоз адабиётимиз 
мероси бўлмиш қадим девонларни қайта-қайта мутолаа 
қилишини айтганди бир гурунгда. Бу инсон ўтган асрнинг 
иккинчи ярмида таърифи Баҳри муҳит ошган (айнан ана шу 
санъткор Америка қитъасида қадим Хоразм мақомлари ва 
лазгисини илк бора саҳнада куйлаган) “Қалдирғоч” бади-
ий ҳаваскорлик ансамбли раҳбари бўлган, уч юздан ошиқ 
бетакрор қўшиқлар яратган, уларга мусиқа басталаган. Бу 
асарлар ҳали ҳамон куйланади – ҳофиз ҳалиям саҳнада.

Тўрт республика халқ артисти унвонига эга бўлган 
Отажон Худойшукуров бир суҳбатида ҳар бир ҳофиз ва со-
занда томошабин дидига мос қўшиқ яратиши ва куйлашида 
устозлар ўгити ва, албатта, “Қобуснома”даги насиҳатлар-
га риоя қилишини таъкидлаб, ушбу китобдан бир жойини 
ўқиб бергани ҳамон эсимда: “Ҳар суруд (қўшиқ)ни ўрган-
санг, вазндин ғофил бўлмоғил, вазнсиз тарона айтмагил ва 
ғазал ёзмағил. Куйлар вақтингда суруд(қўшиғ)инг бошқа 
жойдин, созинг бошқа жойдин бўлмасин. Шеър ва ғазални 
кўп ёд билғил...” 

Ўзбекистон ва Қорақалпоғистон халқ артисти Маҳ-
муд Намозов яратган қўшиқларда ўзбек элининг неча минг 
йиллик тарихи ястаниб ётгандек, ҳар сатри орасидан дашт 
нафасини туйган бахшилар чиқиб келаётгандек туюлаве-
ради. Ортиқча замзама йўқ, пучқоқ, тош тугул, енгил пат-
дек сохтагарчиликни тополмайсиз. “Ўзбегим” қасидаси гўё 
Шерали Жўраев куйлаши учун дунёга келгандай туюлади – 
шоир ва ҳофиз фикр дунёси уйғунлашиб кетганининг ифо-
даси эмасмиди бу!

Ҳозир-чи? Қўшиқчи дегани ёмғирдан сўнг (фақат 
ёмғирдан сўнг бўлса гўргайди) пайдо бўладиган қўзиқо-
риндек урчиган замонамизда мусиқаси тоғдан, матни 
боғдан келадиган қўшиқлар қулоқларимизни батанг қил-
моқда. Энг ёмони, қўшиқсевар ёш авлод онгини бўлар-бўл-
мас, мантиқсиз, сийқа фикрлар (аслида аксар қўшиқлар-
дан фикрни топа олмайсиз) билан тўлдиришяпти. Шундан 
“қўшиқтўқир”лар қатлами пайдо бўлган – шоирлик даъ-
воси билан катта саҳналарда ёқа йиртишлар, ўзини ўзи 
улуғлашлар, унвон талашишлар одатий ҳолга айланиб ул-
гурди.

Хўш, бу соҳада нималар бўляпти ўзи?
Президентимиз мактабгача таълим муассасаларида 

тарбияланувчиларга “Шашмақом”дан сабоқ бериш зарур-
лигини айтиб, бу вазифани масъуллар олдига қўйганида 
ушбу хайрли ташаббусга ўзларича минғир-минғир қил-
ганча қарши чиққанлар бўлди. Нима эмиш, ҳали онги тўла 
шаклланмаган болакайлар “Шашмақом”ни тушунмас, бу 
оғир айтимлар болалар руҳиятига салбий таъсир кўрсатар 
эмиш. 

Халқимизда “қулоққонди” деган ибора бор. Бу сўз бо-

лалар эшитганларини бир умр ёдда сақлаб қолиши, оҳанг 
ва сўзларга кўникма ҳосил қилишини англатади. Тўрт-беш 
яшар болакай боғчада тажрибали мутахассис томонидан 
қадим қўшиқларимиз, уларнинг айтим йўллари, сўзга мос 
ғазал ёки мухаммас билан таништирилар, мумтоз ижро-
ларни тинглар экан, турли кераксиз ахборотлардан холи 
жажжи миясининг бир бурчида – минглаб асаб толалари-
нинг ақалли бир нечтасида бир умр сақланиб қоладиган 
оҳангу сўзлар кейинчалик ўз қаторига бачкана, тутуруқсиз 
қўшиқларни қабул қилмайди. Пойдевор бинога мос му-
стаҳкам, онг тафаккурга уйқаш завол топмас кўринишда 
шаклланади.

...Қадим Хоразм санъати халқимизга олти ярим “Шаш-
мақом”у юзлаб бетакрор қўшиқларни туҳфа қилган. Воҳа-
да тўй давраларини оғир айтимли “Сувора” билан бошлаш 
урфга кирган. Аммо...

Сўнгги йилларда воҳа қўшиқчилиги кунора портлаб 
чиқаётган “юлдуз”лар туфайли салдомли йўлидан адаш-
гандек таассурот уйғотади. Ойнаи жаҳонда кечаю кундуз 
тўхтовсиз намойиш қилинаётган “клип”ларда бир оҳанг, 
бир нағма атрофида айланишдан нарига ўтилмаяпти. Энг 
афсусланарлиси, “клип”ларда асосан қизиқчи-ю актёрлар 
суратга тушиши русумга кирди. Беш-олти қизиқчи ўнлаб, 
юзлаб “клип”ларда қўшиқ мазмунига тўғри келса-келмаса 
турли қилиқлар кўрсатишади. “Клип”ларнинг баъзида тенг 
ярми шунга ўхшаган ҳангомалардан иборат бўлади. Тинг-
ловчи қўшиқ эшитяптими, кулги кечасида қатнашяптими, 
билолмай ҳайрон қоласан киши. Балки шу орқали айрим 
“юлдуз”лар тингловчиларни чалғитяптими, яъни ўзининг 
бемаъни қўшиғини қизиқчиларнинг бачкана қилиқлари 
орқали ихоталаяптими, деб ҳам ўйлаб қоласан. Ҳатто жид-
дий мазмунли қўшиқлар учун олинган “клип”ларда ҳам 
аҳвол шундай, хароб. Тўй давраларида турли ҳангомалари 
билан одамларни кулдириб тирикчилик қилиб юрган бир 
бачкана қизиқчи бугун Хоразм қўшиқчилик санъатининг 
ўзига хос брендига айланганига нима дейсиз? (Бугун ҳат-
то рекламалар ҳам айнан қизиқчилар орқали қилинаётгани 
алоҳида мавзу.)

...Охирги икки ойда ижтимоий тармоқларда энг кўп 
баҳс-мулоҳазага таниқли санъаткор Озода Нурсаидова 

ижро этган “Кўк жигули” қўшиғи сабаб бўлди. Қўшиқ му-
сиқаси ҳиндларнинг “Диско раққоси” киносидан олинга-
ни, матни эса шеър талабларига жавоб бермаслиги ҳақи-
да ёзишди. Ажабланарлиси, бу қўшиқни “Ютуб” ижтимоий 
тармоғи орқали икки ҳафтада 42 миллиондан (?) ошиқ одам 
кўрибди, эшитибди. “Бу янги қўшиқни хорижликлар ҳам 
мароқ билан тинглаяпти”, деб изоҳ қолдиришди “санъат 
билағонлари”. Яна бировлар қўшиқни “оломон мадания-
ти, тўмтоқ фикрлайдиган ёшлар онгига мос”, деб ҳам таъ-
рифлашди.

Биз шу ўринда ҳеч бир томонга ён босмаймиз. Озо-
да Нурсаидованинг ўзига хос услуби, жарангдор овози, 
ҳақиқий “хит”га айланган ўнлаб қўшиқлари борлиги, унинг 
мухлиси эканимизни эслатган ҳолда айтмоқчи бўлган фик-
ру хулосамиз шу: бундай мавсумбоп ва ўткинчи қўшиқлар 
қадим ўзбек қўшиқчилик санъати даражасини белгиламай-
ди!

Тўғри, қўшиқда ўйноқи оҳанг (гарчи оригинал бўлма-
са-да) бор. Ижроси яхши. Тингловчи қатламни ўзига оний 
лаҳзаларда мисли оҳанрабодек тортадиган, қўйиб юбор-
майдиган жозиба ҳам бордек... Айни шу жозиба ҳаваскор-
лар у ёқда турсин, таниқли санъаткорларни ҳам ўзига ром 
қилгани афсусланарли ҳолат. 

Оддий мисол: куни кеча бир эмас, етти республика 
халқ артисти унвонига сазовор бўлган, ўзбек қўшиқчилик 
санъатида ўз ўрни, нуфузига эга Фаррух Зокиров қандай-
дир енгил машина ҳақида тўқилган қўшиқни ижро қилиб 
(балки пародиядир?) ижтимоий тармоқларда кўриниш бер-
ди. Бу “хасталик” иллат отиб, эрта-индин шу каби ўнлаб 
“қўшиқ”лар яратилмаслиги ва тингловчи, аввало, ёшлар-
нинг санъат борасидаги тушунчасини саёзлаштириб юбор-
маслигига ким кафолат бера олади?

...Биламизки, кўп йиллардан буён қадим Самарқанд-
да “Шарқ тароналари” фестивали мунтазам ўтказиб ке-
линади. “Бахшичилик санъати” фестивали йилдан-йилга 
оммалашиб бормоқда. Хивада ташкил этилаётган “Хоразм 
лазгиси” рақс фестивалида океанорти санъатсеварлари 
ҳам иштирок этиб, танловларда шоҳсупага кўтарилишди. 
Тажрибали санъат намояндалари ҳакамлик қиладиган бу 
каби нуфузли фестиваллар дастурига ҳали бирор марта 

турли рангу русумдаги енгил машиналар ёки қандайдир бу-
юмлар ҳақида тўқилган қўшиқлар киритилмаган! Бу асос-
ли. Негаки, пойдеворини “Шашмақом” каби ўлмас санъат 
намуналари ташкил қилган ўзбек қўшиқчилик санъати неча 
минг йиллик ўлмас анъаналарга эга. Навоий, Бобур, Ше-
розий, Огаҳий, Фузулий каби шеърият даҳолари сўзлари 
билан айтиладиган қўшиқлар ёнига “бир кунлик” алмо йи-
жалмойи тўқималарни тиқиштириш мумкин эмаслигига ақ-
ли етадиганлар бисёр. 

Яширмайлик, кейинги пайтларда бозор сиёсатини 
“Пулини тўласанг – эфир сеники!” дея қабул қилаётган ай-
рим хусусий телеканаллар на пичоққа илинадиган матни, 
на оригинал мусиқаси бор қўшиқлар “фабрикаси”га айлан-
ди. Енгил-елпи қўшиқлар ортидан пул топиш, бойиш бирин-
чи ўринга чиққан бундай вазиятда ҳақиқий санъат намо-
яндалари бу каби “яланғоч санъат намуналари”ни кўриб... 
уялганча жимгина чеккароқда туришга мажбур бўлаётгани 
ҳам ҳақиқат. Кунда-кунора неча соатлаб эфирга узатила-
ётган бундай тутуруқсиз чала-чулпа яратилган қўшиқ-хир-
гойилар ёшлар онги, дунёқарашини аллақачон забт этиш 
(бузиш десак тўғрироқ бўлар балки)га улгурди. Бундай ти-
жоратбоп, мавсумий қўшиқларни эшитиб улғайган ёшлар 
эртага (бугун ҳам!) “Шашмақом” тароналари мисли юксак 
тоғлардан оқиб тушаётган зилол сув мисол тингловчилар 
юрагини жимирлатаётган лаҳзаларда бурнини жийириб, 
телевизор тўлқинларини бошқа каналга беписандларча 
олмаслигига кафолат борми? Афсуски, йўқ!

...Авваллари теле-радиода экрани ва тўлқинлари 
орқали узатиладиган ҳар бир қўшиқ махсус кенгаш-комис-
сия назоратидан ўтиши қатъий белгилаб қўйиларди. Ҳозир 
эса... бу ҳақда таклиф ёки эътироз айтсангиз, юқоридаги 
масъуллар: “Бизлар хусусий каналлар фаолиятига арала-
ша олмаймиз”, дея эътироз билдириши аниқ. Ахир, шаҳар 
бедарвоза бўлмаганидек, санъат ҳам ўз муҳофаза девор-
ларига, ҳеч бўлмаганда ур-сур билан бостириб кираётган 
иқтидорсизлардан “Кимсан? Қаёққа?” деб сўрайдиган 
эшигига эга бўлиши керак эмасми? 

Рўзимбой ҲАСАН,
“ХХI asr” мухбири

ҚЎШИҚЧИЛИК САНЪАТИ САЁЗЛАШДИМИ ЁКИ САВИЯМИЗ?

Тадбирни банк бошқаруви раиси 
ўринбосари Бобохон Бобожонов очиб 
берди. Қайд этилдики, 2023 йил 4 сен-
тябрдаги “Ўзбекистон Республикаси 
Президентининг тадбиркорлар билан 
2023 йилдаги очиқ мулоқотида белги-
ланган вазифаларни амалга ошириш 
чора-тадбирлари тўғрисида”ги қаро-
рига асосан “Қишлоқ қурилиш банк” 
негизида “Бизнесни ривожлантириш 
банки” ташкил этилди ва унинг фа-
олияти устувор равишда кичик биз-
нес субъектларининг лойиҳаларини 
молиялаштириш ва уларга комплекс 
хизматлар кўрсатишга йўналтирилди.

Бугун мазкур йўналишда қа-
бул қилинган қарорлар ижроси до-
ирасида банк томонидан қатор чо-
ра-тадбирлар амалга оширилмоқда. 
Тадбирда ОАВ вакилларига бу бо-
радаги ишларнинг бориши хусусида 
атроф лича маълумот берилди. Таъ-
кидландики, “Бизнесни ривожлан-
тириш банки” АТБ ҳузурида халқаро 

молия институтларининг маблағлари 
ва хусусий инвестицияларни жалб 
қилиш орқали истиқболли кичик биз-
нес лойи ҳаларини амалга оширади-
ган “Кичик бизнесни ривожлантириш 
жамғармаси” МЧЖ ҳамда Қорақал-
поғистон Республикаси, вилоятлар ва 
Тошкент шаҳрида кичик тадбиркорлик 
субъектларига бизнес лойиҳалари-
ни ишлаб чиқиш, молиялаштириш ва 
ишга туширишга кўмаклашиш, уларга 

консалтинг хизматларини кўрсатишга 
масъул 14 та кичик бизнесга кўмакла-
шиш марказлари ташкил этилди.

Президентнинг 2023 йил 14 сен-
тябрдаги “Кичик бизнесни ривожлан-
тиришни молиявий ва институционал 
қўллаб-қувватлаш чора-тадбирлари 
тўғрисида”ги қарорига асосан “Биз-
несни ривожлантириш банки” томо-
нидан 2023–2026 йилларда “Кичик 
бизнесни узлуксиз қўллаб-қувват-

лаш” комплекс дастурини амалга 
ошириш белгиланган. Ушбу дастур 
доирасида бизнес жараёнларини ав-
томатлаштирган ҳолда ташкил этиш 
учун Бизнес портал ишга туширилди 
ва тегишли идораларнинг тадбиркор-
лик йўналишидаги ахборот тизимлари 
базаларига интеграция қилинди. Ҳо-
зирда ушбу портал орқали мижозлар-
га онлайн молиявий ва консултатив 
хизмат кўрсатилмоқда.

Тадбирда бу борадаги эришилган 
натижалар хусусида ҳам батафсил 
маълумот берилди.

Йил бошида “Бизнесни ривож-
лантириш банки” кредит маҳсулотла-
ридан фойдаланувчи тадбиркорлик 
субъектлари сони 5 291 тани ташкил 
этган. Бу кўрсаткич ҳозирги кунда 3 
баробарга ошиб, 16 004 нафарга ет-
ган. Банк томонидан тадбиркорлик 
субъектлари учун бозор талаблари-
дан келиб чиқиб, 30 дан ортиқ турдаги 
кредит маҳсулотлари жорий қилинди. 
Тадбиркорлик субъектларига кўрса-
тилаётган банк хизматлари натижа-
сида жорий йил давомида банк мижо-
зи бўлган юридик шахслар томонидан 
19 740 та янги иш ўрни яратилди. 

Мижозларнинг эҳтиёжларидан 

келиб чиқиб 20 турдаги  банк хиз-
матларини бирлаштирган ҳолда па-
кетлар (“Бизнесга биринчи қадам”, 
“Бизнесга кўмак”, “Бизнес прайм” 
ва “Бизнес VIP”) ишлаб чиқилиб ама-
лиётга жорий қилинди. Ушбу банк 
хизматлари бўйича пакетларга ула-
нишнинг асосий афзалликларидан 
бири сифатида масофавий хизмат 
(“Internet-Banking”, “Mobile-banking” 
ва “SMS-banking”)га уланиш ва ой-
лик абонент тўловлари бепул қилин-
ганини қайд этиш мумкин. 

Банкнинг кўп йиллик доимий 

йирик пул оқимига эга 50 дан ортиқ 
мижозларининг (тадбиркорлик субъ-
ектлари) мурожаатларига асосан де-
бет айланмасидан олинадиган хизмат 
ҳақига имтиёзлар тақдим этилди.

Матбуот анжуманида оммавий 
ахборот воситалари вакиллари ва 
блогерлар ўзларини қизиқтирган са-
волларга атрофлича жавоб олдилар.

“Бизнесни ривожлантириш банки”  
ахборот хизмати

Реклама ҳуқуқи асосида

Кичик бизнес ривожи учун сармояларКичик бизнес ривожи учун сармояларМиллий матбуот 
марказида “Бизнесни 
ривожлантириш банки” АТБ 
томонидан “Кичик бизнес 
ривожи учун сармоялар” 
мавзусида матбуот 
анжумани ўтказилди. 


